JUDICIAL SYSTEM MONITORING PROGRAMME
B PROGRAMA MONITORIZASAUN BA SISTEMA JUDISIARIU

Sumariu Kazu

Tribunal Judisial Primeira Instansia Suai

Jullu 2025

Afirmasaun: Sumariu Kazu tuirmai ne’e deskreve faktu sira no prosesu iha tribunal
tuir JSMP nia monitorizasaun independente, no deklarasaun ne’ebé parte sira f6 iha
tribunal nia laran. Informasaun ne’e la reprezenta JSMP nia hanoin hanesan
instituisaun ida.

JSMP kondena maka’as forma violénsia hotu-hotu, liuliu hasoru feto no ema
vulneravel. JSMP afirma la iha justifikasaun ba kualkér violénsia hasoru feto.

A. Sumariu prosesu julgamentu kazu iha Tribunal Judisial Primeira Instansia Suai
1. Total kazu ne’ebé JSMP monitoriza : 27

Artigu 145 Kédigu Penal Ofensa ba integridade fizika simples ho 6
(KP), no artigu 2, 3, 35 Lei | natureza violénsia doméstika no tipu ilisitu sira
Kontra Violénsia kona-ba violénsia doméstika

Doméstika (LKVD)

Artigu 177 KP no Artigu | Krime abuzu seksual ba men6r ho agravasaun 2
182 KP

Artigu 177 KP, artigu 182 | Abuzu seksual ba mendr ho agravasaun no 2
KP no artigu 172 KP no violasaun seksual ho agravasaun ho natureza

artigu 173 KP no artigu violénsia domeéstika

2,3, 35 Lei Kontra

Violénsia Doméstika

(LKVD)

Artigu 146 KP no artigu Ofensa ba integridade fizika grave ho natureza 1
2,3, 35 Lei Kontra violénsia domeéstika no tipu ilisitu sira kona-ba
Violénsia Doméstika violénsia doméstika

(LKVD)

Artigu 177 KP, Artigu 182 | Tentativa abuzu seksual ba mendér ho 1
KP no Artigu 23, 24 agravasaun

Artigu 171 KP Koasaun seksual 1

Artigu 141 KP Interrupsaun ba gravidéz 1

Artigu 145 KP Ofensa ba integridade fizika simples 4
Artigu 259 KP Danu agravadu 1

Artigu 316 KP Kontrabandu 7
Artigu 316 KP no Artigu 23 | Tentativa kontrabandu 1

kona-ba tentativa

Total 27

2.Total desizaun ne’ebé JSMP monitoriza: 27

Suspensaun ba prizaun | Artigu 68 KP 4
nia ezekusaun

Pena prizaun Artigu 66 KP 4
Pena multa Artigu 67 KP 12
Omologa pedidu Artigu 262 KPP 3
dezistensia keixa

Absolve 4
Total 27

2. Total kazu sira ne’ebé kontinua prosesu tuir JSSMP nia monitoring: 0
B. Deskrisaun sumariu ba desizaun kazu sira ne’ebé JSMP monitoriza

1. Krime abuzu seksual ba menér ho agravasaun

Nu. Prosesu : 0004/23.MFFBL

Kompozisaun Tribunal : Koletivu

Juis : Dr. Hugo da Cruz Pui, Dr. Samuel da Costa Pacheco no
Dra. Patricia Xavier Fatima de Araujo

Prokurador : Dr. Simeao Brites Seixas

Defeza : Dr. Jonas Henrique da Costa

Desizaun : Pena prizaun tinan 8

Iha 01 Jullu 2025, Tribunal Judisial Primeira Instansia Suai, prezide leitura akordaun ba
krime abuzu seksual ba mendr ho agravasaun envolve arguidu JV hasoru ofendida
CLD ho idade tinan (12) no ofendida TML ho idade tinan (10), iha Munisipiu Manufahi.

Akuzasaun Prokurador



Prokurador akuza katak iha 12 Abril 2023, iha oras tuku 11:12 meiudia, iha sala turma
klase IV nian, iha eskola EBC Clacuk, iha momentu ne’eba arguidu fahe alunus halo
grupu ba oin hodi lee livru, kuandu lee lahatene arguidu baku, arguidu haruka ofendida
CLD ho nia kolega lee livru ne’e arguidu kaer ho ai-pedasuk ida iha liman loos, arguidu
aproveita lori liman karuk hiit sae ofendida nia saia hodi hatama liman ba iha ofendida
nia saia laran hatun ofendida nia roupa laran to’o kelen hodi arguidu kaer ofendida nia
orgaun seksual.

Tuir fali mai arguidu haruka ofendida TML ho nia kolega sira lee livru, arguidu kaer ai-
pedasuk ida iha liman loos, arguidu aproveita lori liman karuk hiit sae ofendida nia saia
hodi hatama liman ba ofendida nia saia laran hatun ofendida nia roupa laran to’o iha
kelen hodi hatama liman hosi kotuk hodi kaer ofendida nia orgaun seksual.
Konsekunesia hosi arguidu nia hahalok ne’e halo ofendida sira sente ta’uk, trauma moe
ba nia kolega eskola sira no més vizifiu sira no sente moras iha orgaun seksual.

Iha akuzasaun ne’e prokurador husu atu arguidu selu indemnizasaun sivil ba ofendida
sira ho valor osan US$5,000,00.

Prokurador akuza arguidu kontra artigu 177 KP kona-ba abuzu seksual ba mendér ho
moldura penal tinan 5 to’o tinan 15 no artigu 182 KP kona-ba agravasaun.

Produsaun ba prova sira

Iha prosesu julgamentu, arguidu deklara katak faktu iha akuzasaun ne’e la loos hotu,
arguidu deklara katak momentu ne’eba haruka ofendida ho nia grupu lee livru maibé
ofendida lahatene lee, nune’e arguidu nervozu hodi kuu ofendida CLD nia kelen kotuk
no kabun no la kaer ofendida nia orgaun seksual. Arguidu mos deklara katak ba
ofendida TML ne’e arguidu baku ho ai de’it no la kuu hanesan kuu ofendida CLD no foin
mak mai hatan iha tribunal.

Alende ne’e, ofendida CLD, iha nia ninia deklarasaun deklara katak momentu ne’eba
arguidu baku alunu sira iha sala laran hotu, no haruka ofendida ba hamrik iha oin hodi
lee livru maibé arguidu aproveita hatama liman hosi kotuk hodi kolu ofendida nia roupa
laran hatun to’o iha ain-tuur no arguidu kaer ofendida nia orgaun seksual, ofendida
deklara tan katak momentu ne’eba atu hakilar maibé tanba ta’uk nonook de’it. Ofendida
deklara liutan katak momentu ne’eba estudate sira iha sala seluk fila hotu ona, maibé
parte ofendida sira nian ne’e seidauk sai nune’e sekuriti tebe odamatan no ofendida ho
nia kolega hamrik hodi reza no sai fila ba uma depois to’o uma f6 hatene ba inan aman
no ofendida nia aman mai hasoru diretér eskola nian no kontinua ba aprezenta keixa.

Ofendida TML, deklara katak momentu ne’eba halo grupu no ba lee livru iha oin maibé
arguidu haruka ofendida CLD no TML hamrik iha arguidu nia liman sorin karuk no liman
sorin loos, ofendida deklara katak lee hela livru maibé arguidu aproveita hatama liman
hosi kotuk hodi kolu ofendida nia roupa laran to’o iha ain-tuur hodi kaer ofendida nia
orgaun seksual, ofendida ta’'uk atu hakilar maibé ta’uk arguidu no hakilar més ema la
ajuda, ofendida deklara katak derepente tiu sekuriti tebe odamatan no ofendida ho nia



kolega hamrik hodi reja sai ida idak fila ba nia uma no to’'o uma f6 hatene ba nia aman
no fila ba hasoru diretor eskola no fila uma kontinua ba aprezenta keixa.

Iha julgamentu ne’e testemuiia ADA depoimenta katak momentu ne’eba la iha
kufesimentu ba kazu ne’e maibé hanesan seguransa ba eskola nian nune’e oras to’o
dere sinu hodi eskola sai fila ba uma, maibé sala ida arguidu hanorin ba ne’e arguidu ho
difisensia tilun larona no odamatan mds taka metin hela nune’e ba loke odamatan
haree duni estudante sira balun tur iha oin no balun hamrik iha oin no arguidu hanorin
maibé kona-ba arguidu kaer ofendida sira ne’e la haree.

Alegasaun final

Prokuraddr haktuir katak iha julgamentu arguidu nega maibé ofendida na’in rua
kontinua konfirma faktu iha akuzasaun, tanba ne’e husu ba tribunal atu kondena
arguidu ho pena prizaun tinan hitu.

Entretantu, defeza haktuir katak iha julgamentu arguidu deklara katak momentu ne’eba
ofendida sira lahatene lee ne’e mak arguidu kuu sira nia kabun, maibé arguidu la lamas
ka kaer ofendida sira nia orgaun seksual, defeza entende katak arguidu nia aktu ne’e la
priense elementu krime, tanba ne’e husu ba tribunal atu aplika pena ne’ebé justu ba
arguidu.

Desizaun

Depoisde avalia faktu hotu ne’ebé produs durante julgamentu, mezmu arguidu koko atu
nega faktu ne’ebé alega hasoru arguidu, maibé tribunal fiar liu ba deklarasaun ofendida
na’in rua nian tanba tribunal konsidera faktu sira iha akuzasaun prokuraddr nian
provadu no afavor ba ofendida sira ninia deklarasaun.

Bazeia ba faktu provadu sira ne’e no tetu moés ho sirkunstasia atenuante hanesan
arguidu foin primeiravés mai hatan iha tribundl. Entretantu, iha parte seluk, tribunal
avalia mos sirkunstansia agravante sira hanesan arguidu hanesan ema manorin na'’in
ne’ebé tuir loloos atu fé6 ezemplu di'ak ba ninia estudante sira, maibé komete fali aktu
ne’e hasoru ninia estudante no arguidu hatene hela ofendida sira ho idade ne’ebé sei
ki'ik. Tanba ne’e tribunal konklui prosesu ne’e no kondena arguidu ho pena prizaun
tinan hitu.

2. Krime ofensa ba integridade fizika simples ho natureza VD

NuU. Prosesu : 0002/25.MFFBL
Kompozisaun Tribunal : Singular

Juis : Dra. Patricia Xavier Fatima
Prokurador : Dr. Rafael Jeronimo Gusmao
Defeza : Dr. Nelson Saldanha Borges
Desizaun : Pena multa US$45.00

Iha 09 Jullu 2025, Tribunal Judisial Primeira Instansia Suai, prezide leitura sentensa ba
krime ofensa ba integridade fizika simples ho natureza VD ne’ebé
envolve arguidu VF hasoru nia feen, iha Munisipiu Manufahi.



Akuzasaun Prokuradér

Prokurador akuza katak iha 10 Fevereiru 2025, iha oras tuku 15:00 lokraik, arguidu lori
ai-pedasuk hodi baku dala ida iha ofendida nia ulun, dala ida iha kotuk laran no tebe
dala ida iha kabaas parte karuk. Antes agresaun ne’e, arguidu husu osan ba ofendida
atu hola sigaru maibé ofendida la 6.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa no konjuga ho artigu 2, 3 (a), 35 (b) no
36 LKVD.

Produsaun ba prova sira

Iha prosesus julgamentu, arguidu konfesa faktu hotu iha akuzasaun, arguidu deklara
katak foin mak mai hatan iha tribunal, arrepende ninia hahalok no deklara katak antes
ne’e nunka baku ofendida no depoisde akontese to’o agora la baku ona ofendida,
arguidu promete iha futuru sei lakomete tan krime hasoru ofendida.

Depoisde rona tiha deklarasaun arguidu nian, prokurador husu ba tribunal atu presinde
ofendida nia deklarasaun tanba prova sufisiénte ona. Parte defeza konkorda ho pedidu
ne’e, nune’e tribunal presinde deklarasaun ofendida nian.

Alegasaun final

Prokurador haktuir katak, iha julgamentu arguidu konfesa faktu hotu iha akuzasaun
signifika katak faktu ne’ebé akuza ba arguidu ne’e provadu hotu, nune’e husu ba
tribunal atu kondena arguidu ho pena prizaun suspende ninia ezekusaun.

Alende ne’e, defeza haktuir katak arguidu konfesa, arrepende ninia hahalok, foin mak
mai hatan iha tribunal no depoisde akontese arguidu labaku ona ofendida tanba ne’e
defeza husu ba tribunal atu deside pena justu no adekuadu ba arguidu.

Desizaun
Depoisde avalia faktu sira tribunal konsidera arguidu provadu komete krime hasoru
ofendida tuir akuzasaun prokuradoér nian.

Bazeia ba faktu provadu hirak ne’e no tetu més ho sirkunstansia hotu-hotu ne’ebé haleu
krime ne’e, nune’e tribunal konklui prosesu ne’e no kondena arguidu ho pena multa
US$45.00 ne’ebé kada loron arguidu sei selu 0,50 sentavus, durante loron 90. Tribunal
mos fiksa pena alternativa durante loron 60 prizaun, bainhira arguidu la kumpri pena
multa refere.

3. Krime ofensa ba integridade fizika grave ho natureza violénsia doméstika
Nu. Prosesu :0029/24.CVMCT

Kompozisaun Tribunal : Koletivu

Juis : Dra. Patricia de Araujo F. B. M. Xavier, Dr. Hugo da Cruz



Pui no Dr. Nasson Mario Armindo Marques Doutel

Sarmento
Prokurador : Dr. Simedo Brites Seixas
Defeza : Dr. Nelson Saldanha Borges
Desizaun : Pena prizaun tinan 1 suspende ba tinan 1

Iha 10 Jullu 2025, Tribunal Judisial Primeira Instansia Suai, prezide leitura sentensa ba
krime ofensa ba integridade fizika grave ho natureza violénsia doméstika, envolve
arguidu JAdCA hasoru nia feen, iha Munisipiu Covalima.

Akuzasaun Prokuradér

Prokurador akuza katak iha 15 Dezembru 2024, iha oras tuku 16:00 lokraik, arguidu ho
kondisaun lanu fila ba uma haree ofendida toba hela iha kuartu laran, arguidu foti tiha
gazolina fakar ba ofendida nia isin no sunu rezultadu ahi haan ofendida nia isin parte
kotuk, arguidu lalais hamate no telefone abulansia hodi lori ofendida ba iha ospital hodi
halo tratamentu no baixa durante loron tolu iha Ospital Referal Suai.

Prokurador akuza arguidu kontra artigu 146 KP kona-ba ofensa ba integridade fizika
grave ho moldura penal tinan 2 to’o tinan 8 konjuga ho artigu 2, 3 (a), 35 (b) no 36
LKVD.

Produsaun ba prova sira

Iha prosesu julgamentu, arguidu konfesa faktu sira hotu, arguidu deklara katak
momentu ne’eba la iha mutivu ruma maibé tanba kondisaun lanu nune’e arguidu
komete aktu ne’e hasoru ofendida, arrepende ninia hahalok, promete sei lakomete tan
krime hasoru ofendida no ema seluk. Arguidu hanesan agrikultér ho rendimentu kada
fulan US$50.00.

Depoisde rona tiha deklarasaun arguidu nian, prokurador husu ba tribunal atu presinde
ofendida nia deklarasaun tanba prova sufisiénte ona. Parte defeza konkorda ho pedidu
ne’e, nune’e tribunal presinde deklarasaun ofendida nian.

Alende ne’e, ofendida kontinua konfirma faktu sira iha akuzasaun, ofendida deklara
katak momentu ne’eba la iha mutivu maibé arguidu ho kondisaun lanu no halo hahalok
ida ne’e, maibé arguidu rasik mak hamate ahi no telefone abulansia no lori ofendida ba
iha ospital, maibé iha ospital arguidu la hein tanba familia sira hirus arguidu. ofendida
deklara karak durante loron tolu baixa iha ospita depois fila ba uma durante semana rua
mak kanek ne’e di’ak fila fali, agora dadaun ne’e kanek la moras ona no la prejudika ba
halo kualker aktividade ofendida deklara liutan katak durante moris hamutuk ho arguidu,
arguidu nunka hirus no nunka baku ofendida, ofendida deklara katak agora dadaun ne'e



hela keta ketak maibé nafatin halo komunikasaun ho arguidu, ofendida hakarak arguidu
maibé familia hakarak arguidu ba rezolve tiha problema ne’e mak foin bele fila ba malu.

Alegasaun final

Prokurador haktuir katak arguidu nia aktu krime ne’e priense elementu krime tuir artigu
146 KP ho natureza violénsia doméstika, haree ba aktu arguidu nia ne’e grave tebes
nune’e husu ba tribunal atu kondena arguidu ho pena prizaun tinan tolu suspende ba
tinan tolu.

Entretantu, defeza haktuir katak iha julgamentu arguidu konfesa no konfirma mos hosi
ofendida, maibé defeza bazeia ba ofendida nia deklarasaun katak durante sira moris
hamutuk nunka hirus malu, no ofendida més agora dadaun di'ak loos fali ona la
prejudika ba nia aktividade, tanba ne’e husu ba tribunal atu halo alterasaun
kualifikasaun juridiku hosi artigu 146 KP kona-ba ofensa ba integridade fizika grave ba
fali artigu 145 KP kona-ba ofensa ba integridade fizika simples ho natureza violénsia
doméstika, nune’e husu ba tribunal atu kondena arguidu ho pena ne’ebé adekuadu.

Desizaun

Depoisde avalia faktu sira tribunal halo alterasaun kualifikasaun juridiku hosi artigu 146
KP kona-ba ofensa ba integridade fizika grave ho natureza VD ba fali artigu 145 KP
kona-ba ofensa ba integridade fizika simples ho natureza VD,

Depoisde avalia faktu hotu, tribunal konsidera arguidu nia aktu ne’e provadu bazeia ba
faktu hotu iha akuzasaun prokuradér nian.

Bazeia ba faktu provadu sira ne’e no tetu moés ho sirkunstansia atenuante sira hanesan
arguidu konfesa, arrepende nia hahalok, di'ak malu ona no tetu més ho sirkunstansia
agravente sira hanesan tuir loloos arguidu mak tau matan ba nia feen kuidadu nia feen
maibé arguidu mak halo uluk aktu ne’e hasoru ofendida, nune’e tribunal konklui prosesu
ne’e no kondena arguidu ho pena prizaun tinan ida suspende ba tinan ida.

4. Krime tentativa abuzu seksual ba menér ho agravasaun

Nu. Prosesu : 0067/24.CVSUI

Kompozisaun Tribunal : Koletivu

Juis : Dr. Samuel da Costa Pacheco, Dr. Hugo da Cruz Pui no
Dr. Nasson Armindo Marques Doutel Sarmento

Prokurador : Dr. Nelson J. S Magno

Defeza : Dr. Jonas Henrique da Costa

Desizaun : Absolve



Iha 14 Jullu 2025, Tribunal Judisial Primeira Instansia Suai, prezide leitura akordaun ba
krime tentativa abuzu seksual ba mendér ho agravasaun envolve arguidu EM hasoru
ofendida MA idade tinan (10), iha Munisipiu Covalima.

Akuzasaun Prokurador

Prokurador akuza katak iha 25 Setembru 2025, iha oras tuku 19:00 kalan, ofendida ho
nia alin iha uma to’os, ofendida nia aman kuu tabaku iha to’os laran, derepente arguidu
mai bolu ofendida obriga de’it atu ba uma kotuk, ofendida rejeita nune’e arguidu rasta
ofendida ba iha uma kotuk hafoin arguidu rein ofendida nia ibun, susu no tata ofendida
nia liman, lakleur ofendida nia aman sai hosi to’os laran haree hetan arguidu ho
ofendida iha uma kotuk, arguidu méds ta’uk hodi ses kedas hosi fatin.

Prokuradér akuza arguidu kontra artigu 177 KP kona-ba abuzu seksual ba mendr ho
moldura penal tinan 5 to’o tinan 15 no artigu 182 KP kona-ba agravasaun no artigu 23
no 24 kona-ba tentativa no tentativa nia punibilidade.

Produsaun ba prova sira

Iha prosesu julgamentu, arguidu nega faktu hotu iha akuzasaun, arguidu deklara katak
momentu ne’eba iha ema barak mak ba kuu tabaku no iha oras tuku 17:00 lokraik
arguidu fila ba uma no iha oras tuku 18:00 lokraik, arguidu ho nia mane foun ba mate
uma iha Dais. Arguidu deklara katak nunka problema ho ofendida ho nia familia sira,
arguidu foin mak mai hatan iha tribunal.

Iha julgamentu, ofendida nia deklarasaun deklara katak momentu ne’eba arguidu ba iha
uma to’os no bolu ofendida maibé ofendida lakohi arguidu ba dada ofendida nia liman
ba uma kotuk arguidu rein de’it hasan no arguidu la rei ofendida nia.

Testemuna CA nu’udar ofendida nia aman depoimenta katak momentu ne’eba ku'u
kolega nia tabaku, lokraik fila ba to’os kontinua ku’u ninia tabaku no tesik ba uma to’os
nian haree hetan arguidu ho ofendida iha uma to’os kotuk, arguidu rein ofendida nia
hasan no testemufa hakilar ba arguidu no arguidu ses kedas hosi fatin refere.

Alegasaun final

Prokurador haktuir katak, iha julgamentu arguidu nega faktu hotu maibé depoisde rona
ofendida no testemufa katak arguidu rein duni ofendida nia hasan, ofendida ho idade
ki'ik hanesan ne’e maibé arguidu uza nia forsa atu pratika aktu seksual ba ofendida,
prokuradér maintein ho nia akuzasaun nune’e husu ba tribunal atu kondena arguidu
pena ne’ebé mak hakerek ona iha artigu 177 KP.

Enkuantu defeza haktuir katak arguidu deklara katak la halo aktu refere hasoru
ofendida tanba momentu ne’eba arguidu ho nia kolega sira ba kuu tabaku no iha oras
tuku 17:00 lokraik arguidu rona nia alin mate nune’e fila ba uma no iha oras tuku 18:00
lokraik ho nia mane foun ba iha mate uma, tanba ne’e defeza husu ba tribunal atu
aplika pena ne’ebé adekuadu ba arguidu.

Desizaun



Depoisde avalia faktu hotu, tribunal konsidera faktu sira la provadu hotu tanba iha
perante tribunal ofendida deklara katak arguidu rein hasan no konfirma mds hosi
testemuna.

Bazeia ba faktu la provadu sira ne’e, nune’e tribunal konklui prosesu no absolve arguidu
hosi krime ne’e.

5. Krime ofensa ba integridade fizika simples

Nu. Prosesu : 0009/25.CVSLL

Kompozisaun Tribunal : Singular

Juis : Dr. Naason Mario Armindo Marques Doutel
Prokurador : Dr. Rafael Jeronimo Gusmao

Defeza : Dr. Nelson Saldanha Borges

Desizaun : Pena multa US$30.00

Iha 14 Jullu 2025, Tribunal Judisial Primeira Instansia Suai, prezide julgamentu ba
krime ofensa ba integridade fizika simples envolve arguidu AFdS hasoru ofendida
CdSG, iha Munisipiu Covalima

Akuzasaun Prokuradér

Prokuraddr akuza katak iha 01 Marsu 2025, iha oras tuku 21:31 kalan, ofendida ho nia
kolega lao ba uma, derepente arguidu hosi kotuk tuku kedas dala ida iha ofendida nia
kotuk laran. Kazu ne’e akontese arguidu ho kondisaun lanu no la kontrola aan.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa.

Produsaun ba prova sira

Iha julgamentu arguidu deklara katak faktu hotu loos no iha akontesementu ne’e
arguidu laos tuku, maibé basa de'’it dala ida iha ofendida nia kotuk laran, arguidu
deklara katak foin mak mai hatan iha tribunal, arrepende ninia hahalok no promete
katak sei la komete tan krime ne’e iha futuru.

Alende ne’e ofendida kontinua konfirma faktu iha akuzasaun katak, iha akontesementu
ne’e arguidu tuku duni dala ida iha ofendida nia kotuk laran no laos basa.

Alegasaun final

Prokurador haktuir katak arguidu nia aktu ne’e priense elementu krime ne’ebé akuza ba
arguidu, tanba ne’e husu ba tribunal atu kondena arguidu pena prizaun fulan neen
suspende ba tinan ida.

Entretantu, defeza haktuir katak iha julgamentu arguidu deklara deit faktu ne’ebé nia
komete katak la tuku, maibé basa duni ofendida dala ida, arrepende nia hahalok no foin
mak mai hatan iha tribunal, nune’e pena ne’ebé justu ba arguidu mak pena multa.

Desizaun



Depoisde avalia faktu hotu, tribunal konsidera faktu iha akuzasaun prokuradér nian
provadu.

Bazeia ba faktu provadu ne’e no tetu més ho sirkuntansia hotu-hotu ne’ebé haleu krime
ne’e, nune’e tribunal konklui prosesu ne’e no kondena arguidu ho pena multa US$
30.00, ne’ebé kada loron arguidu sei selu 0,50 sentavus, durante loron 60, tribunal moés
fiksa pena alternativa durante loron 40 iha prizaun, bainhira arguidu la kumpri pena
multa refere.

6. Krime koasaun seksual

Nu. Prosesu : 0002/25.CVZML

Kompozisaun Tribunal : Koletivu

Juis Dr. Samuel da Costa Pacheco, Dr. Naason Mario Armindo
Marques Doutel no Dr. Hugo da Cruz Pui

Prokurador : Dr. Rafael Jeronimo Gusmao

Defeza : Dr. Albano Maia (Advogado Privadu)

Desizaun : Absolve

Iha 18 Jullu 2024, Tribunal Judisial Primeira Instansia Suai, prezide leitura akordaun ba
krime koasaun seksual ne’ebé envolve arguidu LdA hasoru ofendida NM, iha Munisipiu
Covalima.

Akuzasaun Prokuradér

Prokurador akuza katak iha 06 Marsu 2025, iha oras tuku 8:30 dadeer, iha auto estrada
lokaliza iha area Beco, momentu ne’eba arguidu telefone ofendida no haruka ofendida
atu mai hasoru arguidu iha estrada ninin parte fatuk ahu nian ho objetivu atu tula
ofendida ba iha Suai Vila, maibé to’o iha estrada klaran parte Beco nian, arguidu para
motorizada no tun tama ba iha du’ut laran lao to’o minutu lima arguidu més bolu
ofendida tuir arguidu ba iha ai-laran iha ne’eba arguidu mos kaer ai-moruk ho modelu
ai-abut arguidu atu kose ba iha ofendida nia hirus matan ofendida més halo tuir hodi
hi’it sae ninia faru to’o iha husar no arguidu kontinua hit sae to’o iha sutiaun, ofendida
sente moe liman rua taka metin nia susun rua arguidu kontinua kose ho sinal kruz no
halo kurasaun iha ofendida nia hirus matan no arguidu kontinua dudu ses ofendida nia
liman rua no kontinua marka kruz iha ofendida nia susun rua, depois arguidu hatete ba
ofendida katak ne’e hanesan xave para atu hetan serbisu lalais, arguidu kontinua husu
ofendida atu hatama tenaga dalam ho maneira susu ofendida nia susun, maibé tanba
moe ofendida halai sai tiha ba estrada.

Prokuraddr akuza arguidu kontra artigu 171 KP kona-ba koasaun seksual ho moldura
penal tinan 2 to’o tinan 8.

Produsaun ba prova sira
Iha prosesu julgamentu, arguidu deklara katak momentu ne’eba tula ofendida no to’o
iha auto estrada arguidu para motor no bolu ofendida ba iha duut laran haruka ofendida



hiit sae nia faru hodi halo sinal kruz iha ofendida nia hirus matan ofendida mdés halo tuir,
arguidu deklara katak ne’e hanesan sinal ida hodi nune’e atu hetan serbisu lalais,
arguidu deklara katak la kaer ofendida nia susun matan no la hatene ense tenaga
dalam ba ofendida, arguidu deklara foin mak mai hatan iha tribunal arguidu hanesan
veteranus ho vensimentu kada fulan US$250.00.

Alende ne’e, ofendida deklara katak momentu ne’eba arguidu tula ofendida no iha auto
estrada arguidu para motor no bolu ofendida no ofendida mds tuir, to’o iha ai-laran
arguidu haruka ofendida hasai faru no ofendida haruka arguidu mak halo sinal kruz iha
ofendida nia hirus matan hafoin ofendida ho arguidu tula malu ba suai vila atu hasoru
administradér, maibé administradér ba tiha Dili nune’e arguidu ho ofendida fila ba ninia
uma.

Alegasaun final

Prokuraddr husu ba tribunal atu fé justisa ba arguidu. Entretantu, defeza haktuir katak
iha julagmentu bazeia ba deklarasaun hosi arguidu no ofendida katak faktu ne’ebé dun
ba arguidu la priense nune’e husu ba tribunal atu absolve arguidu hosi krime.

Desizaun
Depoisde avalia faktu hotu ne’ebé produs durante julgamentu, tribunal konsidera faktu
la sufisiente katak arguidu komete krime hasoru ofendida.

Bazeia ba faktu la provadu hirak ne’e tribunal konklui prosesu ne’e no absolve arguidu
hosi krime ne’e.

7. Krime ofensa ba integridade fizika simples

Nu. Prosesu : 0003/25.MFFBL

Kompozisaun Tribunal : Singular

Juis : Dr. Samuel da Costa Pacheco
Prokurador : Dr. Rafael Jeronimo Gusmao
Defeza : Dr. Jonas Henrique da Costa
Desizaun : Omologa pedidu dezistensia keixa

lha 18 Jullu 2025, Tribunal Judisial Primeira Instansia Suai, prezide julgamentu
tentativa konsiliasaun ba krime ofensa ba integridade fizika simples ne’ebé envolve
arguidu Apolinario Fernandes hasoru ofendidu Leadro da Costa Cruz, iha Munisipiu
Manufahi.

Akuzasaun Prokuradér

Prokurador akuza katak iha 04 Marsu 2025, iha oras tuku 10:25 dadeer, arguidu lori
kanuru suru rai henek nian hodi baku dala ida iha ofendidu nia matan fukun parte loos
kauza kanek no raan halo ofendidu oin nakukun no monu tun kedas ba iha rai.

Prokuraddér akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa.



Produsaun ba prova sira

Bazeia ba artigu 262 (1) KPP kona-ba tentativa ba konsiliasaun, nune’e antes tama ba
julgamentu, juis halo tentativa konsiliasaun ba arguidu no ofendidu, tanba krime ofensa
ba integridade fizika simples nu’udar krime semi publiku no nia prosedimentu depende
ba keixa. Depoisde tentativa ne’e, ofendidu no arguidu konkorda atu konsilia, nune’e
tribunal halo prosesu konsiliasaun.

Iha prosesu konsiliasaun ne’e ofendidu konkorda dada fali kazu ne’e, tanba antes ne’e
ofendidu ho arguidu dame malu ona tuir kultura Timor nian. |ha parte seluk, arguidu
mo&s konkorda tanba antes ne’e sira di'ak malu ona.

Alegasaun final
Prokurador no defeza konkorda ho parte rua nia akordu dame ne’e no husu ba tribunal
atu omologa prosesu ne’e.

Desizaun

Bazeia ba akordu hosi parte sira no pedidu dezisténsia keixa hosi ofendidu, nune’e
tribunal konklui prosesu ne’e no omologa pedidu dezisténsia keixa refere no absolve
arguidu hosi krime ne’e.

8. Krime ofensa integridade fizika simples

Nu. Prosesu : 0009/25.CVSUI

Kompozisaun Tribunal : Singular

Juis : Dr. Samuel da Costa Pacheco
Prokurador : Dr. Rafael Jeronimo Gusméao
Defeza : Dr. Jonas Henrique da Costa
Desizaun : Omologa pedidu dezisténsia keixa

lha 18 Jullu 2025, Tribunal Judisial Primeira Instansia Suai, prezide julgamentu
tentativa konsiliasaun ba krime ofensa ba integridade fizika simples ne’ebé envolve
arguida Octaviana Estefania Barros ofendidu Marcelo Alves Noronha, iha Munisipiu
Covalima.

Akuzasaun Prokuradér

Prokurador akuza katak iha 11 Fevereiru 2025, iha oras tuku 08:00 dadeer, arguida
hein ofendidu iha estrada hafoin ofendidu ho motorizada liu iha arguida nia oin arguida
foti fatuk tuda ofendida, maibé la kona nune’e arguida duni tuir ofendidu to’o iha uma



hafoin arguida foti ai-baku dala ida iha ofendidu nia ulun fatuk no dala ida iha liman
sikun parte karuk. Kazu ne’e akontese ho motivu ne’ebé la klaru.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa.

Produsaun ba prova sira
Tribunal bazeia ba artigu 262 KPP kona-ba tentativa ba konsiliasaun ba kazu krime sira
ho natureza semi-publiku, nune’e antes tama ba prosesu produsaun ba prova sira, juis
halo tentativa konsiliasaun.

Iha prosesu tentativa konsiliasaun ne’e ofendidu hakarak deziste tiha nia keixa hasoru
arguida maibé ho kondisaun ida katak arguida labele repete tan ninia hahalok, arguida
mos konkorda ho pedidu dezistensia keixa hosi ofendidu no promete sei lakomete tan
krime ne’e iha futuru, alende ne’e arguida hamrik kaer liman ho ofendidu no husu
desklupa ba ofendidu no ofendidu mos simu no perdua arguida nia hahalok.

Alegasaun final
Prokuraddr no defeza konkorda ho parte rua nia akordu dame ne’e no husu ba tribunal
atu omologa prosesu ne’e dezisténsia keixa ne’e.

Desizaun

Bazeia ba akordu hosi parte sira no pedidu dezisténsia keixa hosi ofendidu, nune’e
tribunal konklui prosesu ne’e no omologa pedidu dezisténsia keixa refere no absolve
arguida hosi krime ne’e.

9. Krime ofensa ba integridade fizika simples

Nu. Prosesu : 0005/25.CVSLL

Kompozisaun Tribunal : Singular

Juis : Dr. Samuel da Costa Pacheco
Prokurador : Dr. Rafael Jeronimo Gusméao
Defeza : Dr. Jonas Henrique da Costa
Desizaun : Omologa pedidu dezistensia keixa

lha 18 Jullu 2025, Tribunal Judisial Primeira Instansia Suai, prezide julgamentu
tentativa konsiliasaun ba krime ofensa ba integridade fizika simples ne’ebé envolve
arguidu Joao Goveia Leite hasoru ofendidu Julito do Rego, iha Munisipiu Covalima.

Akuzasaun Prokuradér
Prokurador akuza katak iha 12 Janeiru 2025, iha oras tuku 19:00 kalan, arguidu konduz
motorizada atu ba kioske, iha dalan arguidu hasoru ofendidu hodi tuku dala rua ho



maka’as iha ofendidu nia ulun no buti ho maka’as iha ofendidu nia kakorok. Antes
agresaun ne’e, arguidu ho kondisaun lanu no lahatene aan.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa.

Produsaun ba prova sira
Bazeia ba artigu 262 KPP kona-ba tentativa ba konsiliasaun ba kazu krime sira ho
natureza semi-publiku, nune’e antes tama ba prosesu produsaun ba prova sira, juis
halo tentativa konsiliasaun.

Iha prosesu tentativa konsiliasaun ne’e ofendidu hakarak deziste tiha nia keixa hasoru
arguidu maibé kondisaun ida katak arguidu tenke muda ninia hahalok no ba oin labele
komete tan krime hasoru ofendidu no ema seluk, alende ne’e arguidu més konkorda no
promete sei lakomete tan krime hasoru ofendidu no ema seluk no perante tribunal husu
kedas deskulpa ba ofendidu.

Alegasaun final
Prokuraddr no defeza konkorda ho parte rua nia akordu dame ne’e no husu ba tribunal
atu omologa prosesu ne’e.

Desizaun

Bazeia ba akordu hosi parte sira no pedidu dezisténsia keixa hosi ofendidu, nune’e
tribunal konklui prosesu ne’e no omologa pedidu dezisténsia keixa refere no absolve
arguidu hosi krime ne’e.

10.Krime ofensa ba integridade fizika simples ho natureza VD

Nu. Prosesu : 0003/24.BBBLB

Kompozisaun Tribunal : Singular

Juisa : Dra. Patricia Xavier Fatima de Araujo
Prokurador : Dr. Nelson J. S. Magno

Defeza : Dr. Domingos dos Santos

Dezisaun : Pena multa US$45.00

Ilha 21 Jullu 2025, Tribunal Judisidl Primeira Instansia Suai, liuhosi Tribunal Movel iha
Munisipiu Bobonaro prezide leitura sentensa ba krime ofensa ba integridade fizika
simples ho natureza violénsia doméstika, envolve arguidu JR hasoru nia feen, iha
Munisipiu Bobonaro.

Akuzasaun Prokurador
Prokuradér akuza katak iha 31 Janeiru 2024, maizumenus iha oras tuku 11:00 dadeer,
arguidu tuku dala tolu iha ofendida nia ulun parte leten no lori bebak rohan hodi baku



dala iha ofendida nia ulun. Antes ne’e, arguidu ho ofendida diskute malu kona-ba atu
lulun terpal maibé ofendida tolok arguidu ho liafuan aat to’o mosu agresaun ne’e.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa no konjuga ho artigu 2, 3 (a), 35 (b) no
36 LKVD.

Produsaun ba prova sira

Iha prosesu julgamentu, arguidu konfesa total ba faktu sira iha akuzasaun, arguidu
deklara foin mak mai hatan iha tribunal, arrepende ninia hahalok no depoisde
akontesimentu la komete ona krime hasoru ofendida, arguidu deklara katak liu tiha
semana ida mak di’ak malu fali no to’o agora la baku ona ofendida.

Depoisde rona tiha deklarasaun arguidu nian, prokurador husu ba tribunal atu presinde
ofendida nia deklarasaun tanba prova sufisiente ona. Parte defeza konkorda ho pedidu
ne’e, nune’e tribunal presinde deklarasaun ofendida nian.

Alegasaun final

Prokurador konsidera arguidu provadu komete krime hasoru ofendida no kazu VD més
aas tebes, nune’e atu halo prevensaun ba krime refere husu ba tribunal atu kondena
arguidu tuir pena ne’ebé mak hakerek ona iha artigu 145 KP.

Entretantu, defeza haktuir katak iha iha julgamentu arguidu konfesa, arrepende ninia
hahalok no arguidu la iha antensidente kriminais, nune’e husu ba tribunal atu kondena
arguidu ho pena multa tuir arguidu nia kbiit.

Desizaun
Depoisde avalia faktu hotu ne’ebé produs durante julgamentu tribunal konsidera
arguidu provadu komete krime hasoru ofendida tuir akuzasaun prokurador nian.

Bazeia ba faktu provadu hirak ne’e no tetu mds sirkunstansia ne’ebé mak hakman no
hatodan arguidu ninia aktu ne’e, nune’e tribunal konklui prosesu ne’e no kondena
arguidu ho pena multa US$45.00, ne’ebé arguidu sei selu 0,50 sentavus kada loron,
durante loron 90. Tribunal moés fiksa pena alternativa durante loron 60 iha prizaun,
bainhira arguidu la selu pena multa refere.

11.Krime kontra bandu

Nu. Prosesu : 0177/24 PDSUA
Kompozisaun Tribunal : Koletivu
Juis : Dr. Hugo da Cruz Pui, Dr. Nasson Mario Armindo Marques

Doutel Sarmento no Dra. Patricia de Araujo F. B. M. Xavier



Prokurador : Dr. Rafael Jeréonimo Gusméao
Defeza : Dr. Albano Maia (AP)
Desizaun : Pena multa US$120.00

lha 22 Jullu 2025, Tribunal Judisial Primeira Instansia Suai, liuhosi Tribunal Movel iha
Munisipiu Bobonaro prezide julgamentu ba krime kontra bandu ne’ebé envolve arguida
Ana Fiveira Cardoso das Neves Soares no arguidu Rivaldo Jose Soares hasoru Estadu
RDTL, iha Munisipiu Bobonaro.

Akuzasaun Prokuradér

Prokuraddr akuza katak iha 14 Dezembru 2024, maizumenus iha oras ne’ebé la apura,
arguidu na’in rua ho nia familia ho kareta sai hosi Dili ba iha Suku Gildapi Postu
Administrativu Lolotoe, bainhira to’o iha suku refere arguida Ana Fiveira Cardoso das
Neves entrega osan ho montante US$1,500.00 ba arguidu Rivaldo atu sosa sigaru
Thonas no arguidu lori més ho nia osan hamutuk US$1,400.00 atu sosa més sigaru
hanesan. Depoisde simu tiha osan hosi arguida, arguidu ba kedas Mota Lakus hodi
sosa sigaru sira ne’e hodi tula ba iha kareta no fila ba uma no atu lori liu ba Dili maibé
iha dalan klaran Polisia UPF prende tiha objetu sira ne’e no submete hodi halo
identifikasaun ba arguidu no objeitu hosi krime ne’e prokuradér halo destroisaun bazeia
ba despaixu hosi tribunal.

Prokurador akuza arguidu kontra artigu 316 KP kona-ba kontra bandu ho moldura penal
tinan 2 to’o tinan 6 ka multa.

Produsaun ba prova sira

Iha prosesu julgamentu, arguida no arguidu konfesa faktu hotu iha akuzasaun,
arrepende sira nia hahalok, foin mak mai hatan iha tribunal, foin mak hatama sasan liu
hosi dalan ilegal no promete katak iha futuru sei la hatama tan sasan liuhosi dalan
ilegal.

Alegasaun final

Prokurador haktuir katak iha julgamentu ne’e arguidu no arguida konfesa signifika katak
krime ne’e akontese duni, nune’e husu ba tribunal atu kondena arguidu no arguida ho
pena multa, entretantu objetu ba krime ne’e afavor ba estadu.

Alende ne’e, defeza haktuir katak iha julgamentu ne’e arguidu sira konfesa, arrpende
sira nia hahalok, foin mak mai hatan iha tribunal, foin mak hatama sasan liuhosi dalan
illegal no promete iha futuru sei la komete tan krime hanesan no konkorda ho
alegasaun prokuradér nian atu kondena arguidu no arguida ho pena multa.



Desizaun

Despoisde avalia faktu sira, tribunal prova katak arguidu/a sira tau osan hamutuk ba
sosa sigaru iha area Indonesia la liu hosi dalan legal bazeia ba arguidu/a nia
deklarasaun.

Bazeia ba faktu provadu sira ne’e no tetu mds sirkunstansia relevante sira ne’ebé
asosia ho krime ne’e, tribunal konklui prosesu ne’e no kondena arguida ho pena multa
US$60.00 ne’ebé kada loron arguidu sei selu US$1.00 durante loron 60, Tribunal més
fiksa pena alternativa durante loron 40 prizaun, bainhira arguidu la selu pena multa
refere no tribunal kondena arguidu ho pena multa US$120.00 ne’ebé kada loron
arguidu sei selu US$1.00 durante loron 120. Tribunal més fiksa pena alternative,
durante loron 80 prizaun, bainhira arguidu la selu pena multa refere.

12.Krime kontra bandu

Nu. Prosesu : 0022/25.BBBGD

Kompozisaun Tribunal : Koletivu

Juis : Dr. Hugo da Cruz Pui, Dr. Nasson Mario Armindo Marques
Doutel Sarmento no Dra. Patricia de Araujo F. B. M. Xavier

Prokurador : Dr. Rafael Jerénimo Gusmao

Defeza : Dr. Domingos dos Santos

Desizaun : Absolve

lha 22 Jullu 2025, Tribunal Judisial Primeira Instansia Suai, liuhosi Tribunal Movel iha
Munisipiu Bobonaro prezide leitura akordaun ba krime kontra bandu ne’ebé envolve
arguidu Jacob dos Reis Monteiru hasoru Estadu RDTL, iha Munisipiu Bobonaro.

Akuzasaun Prokuradér

Prokuraddr akuza katak iha 21 Fevereiru 2025, maizumenus iha oras tuku 10:00
dadeer, arguidu iha hela Merkadu Maliana no ema deskonesidu hakbesik ba iha
arguidu no husu arguidu katak maun hakarak sosa fahi, arguidu més aseita no arguidu
konduz nia motor halai tuir ema deskonesidu ne’e ba iha Nunura parte ai-teka laran fahi
rua mak ema ne’e subar iha duut laran, nune’e arguidu mos halo kontratu kedas ho
ema deskonesidu ne’e katak fahi ida US$50.00 no ema ne’e més konkorda fahi rua
ne’e ho folin US$100.00. Arguidu sosa tiha fahi rua ne’e no tula fali ba merkadu no iha
dalan klaran Polisia UPF hetan no prende tiha fahi ne’e hodi submete ba identifikasaun
arguidu nian.

Prokurador akuza arguidu kontra artigu 316 KP kona-ba kontra bandu ho moldura penal
tinan 2 to’o tinan 6 ka multa.



Produsaun ba prova sira

Iha prosesu julgamentu, arguidu deklara katak momentu ne’eba arguidu iha hela
merkadu laran maibé ema deskonesidu ne’e mai hakbesik arguidu no husu arguidu atu
sosa nia fahi no arguidu més konkorda no ba sosa duni fahi iha ema deskonesidu iha
Nunura ai-teka laran no bainhira sosa tiha fahi ne’e fila fali ba merkadu mak iha dalan
Polisia UPF prende tiha, arguidu deklara katak la kufiese ema ne’e no nunka halo
kontaktu ho ema ne’e hatama sasan liuhosi dalan ilegal, arguidu deklara liutan katak
fahi ne’e sira prende no faan fali ba arguidu ho valor hanesan US$50.00 no arguidu ba
faan fali fahi ne’e ho valor US$100.00 kada fahi ida no fahi rua ne’e arguidu faan ba
US$200.00.

Alegasaun final

Prokurador haktuir katak, iha perante tribunal arguidu deklara katak nunka halo
komunikasaun ba ema deskonesidu ne’e, arguidu sosa fahi ne’e lori mai hosi dalan
ilegal mos arguidu lahatene tanba ne’e husu ba tribunal f6 justisa ba arguidu.

Entretantu, defeza iha nia alegasaun haktuir katak iha julgamentu ne’e arguidu deklara
katak sosa duni fahi hosi ema deskonesidu no arguidu mos la iha komunikasaun ho
ema refere no fahi ne’e mai hosi ne’ebé més arguidu lahatene, defeza entende katak
provas la iha nune’e husu ba tribunal atu absolve arguidu hosi krime ne’e.

Desizaun
Depoisde avalia faktu hotu, tribunal konsidera durante produsaun prova la produs faktu

ruma tanba ne’e tribunal konklui prosesu no absolve arguidu hosi krime ne’e.

13.Krime tentativa kontrabandu

Nu. Prosesu : 0002/24. BBBBV

Kompozisaun Tribunal : Koletivu

Juis : Dr. Hugo da Cruz Pui, Dr. Nasson Mario Armindo Marques
Doutel Sarmento no Dra. Patricia de Araujo F. B. M. Xavier

Prokurador : Dr. Rafael Jeronimo Gusmao

Defeza : Dr. Domingos dos Santos

Desizaun : Pena multa US$45.00

Iha 22 Jullu 2025, Tribunal Judisial Primeira Instansia Suai, liuhosi tribunal movel iha
Munisipiu Bobonaro prezide leitura akordaun ba krime kontrabandu ne’ebé envolve
arguida Norberto Pereira hasoru Estadu RDTL, iha Munisipiu Bobonaro.

Akuzasaun Prokurador



Prokurador akuza katak iha 17 Fevereiru 2024, maizumenus iha oras ne’ebé la apura,
arguidu sosa ai-Kameli karon ida hosi ema deskofiesidu iha Marobo, sosa tiha arguidu
lori ai-Kameli refere ba guarda iha nia uma iha Leber-Lolotoe no polisia més tuir kedas
ba iha arguidu nia uma hodi halo apreensaun.

Ai-Kameli sira ne’e arguidu atu exporta fali ho ilegalmente ba Indonézia, tanba antes
ne’e arguidu exporta ona dala haat no hetan osan hamutuk US$300.00 to’'o US$400.00.

Prokurador akuza arguidu kontra artigu 23 KP kona-ba tetativa no artigu 24 KP kona-ba
tentativa nia punibilidade no artigu 316 Nu.1 KP kona-ba kontrabandu ho moldura penal
tinan 2 to’o tinan 6 ka multa.

Produsaun ba prova sira

Iha prosesu julgamentu arguidu deklara katak faktu balun loos no balun la loos, arguidu
deklara katak ai kameli sira ne’e kilo ida sosa ho valor US$15.00 no faan fali ba
US$30.00 kada kilo, arguidu deklara katak faktu kona-ba bebeik ne’e la loos, loos mak
foin dala ida, arguidu deklara katak depoisde akontese to’o agora nunka inporta no
exporta sasan liuhosi dalan ilegal.

Alegasaun final

Prokurador haktuir katak bazeia ba arguidu nia deklarasaun ne’e husu ba tribunal atu
halo alterasaun kualifikasaun juridiku ba fali flora fauna tuir artigu 207 KP no husu ba
tribunal atu kondena arguidu ho pena multa.

Alende ne’e defeza haktuir katak iha perante julgamentu arguidu deklara katak ai-
kameli sira ne’e sosa hosi ema laos arguidu mak tesi hodi atu faan no arguidu més
seidauk faan ba ema seluk, defeza haree katak arguidu nia aktu ne’e la priense
elementu krime nune’e husu ba tribunal atu absolve arguidu hosi krime ne’e. Kona-ba
ministériu publiku nia pedidu

Desizaun
Depoisde avalia faktu sira, tribundl halo alterasaun kualifikasaun juridiku hosi krime
kontrabandu artigu 316 KP ba fali artigu 207 KP kona-ba krime flora fauna.

Bazeia ba faktu prova hirak ne’e no tetu més ho sirkunstansia atenuante no agravante
ne’ebé haleu krime ne’e nune’e tribunal konklui prosesu no kondena arguidu ho pena
multa US$45.00, ne’ebé kada loron arguidu sei selu 0,50 sentavus, durante loron 90.
Tribunal més fiksa pena alternativa durante loron 60 prizaun, bainhira arguidu la selu
pena multa refere.

14.Krime ofensa ba integridade fizika simples ho natureza VD

Nu. Prosesu : 0008/24.BBCLC
Kompozisaun Tribunal : Singular
Juis : Dra. Patricia Xavier Fatima de Araujo

Prokurador : Dr. Nelson J. S. Magno



Defeza : Dr. Domingos dos Santos
Dezisaun : Pena prizaun tinan 1 suspende ba tinan 1

lha 23 Jullu 2025, Tribunal Judisidl Primeira Instansia Suai, liuhosi tribunal movel iha
Munisipiu Bobonaro prezide leitura sentensa ba krime ofensa ba integridade fizika
simples ho natureza violénsia doméstika ne’ebé envolve arguida AB hasoru nia la’en,
iha Munisipiu Bobonaro.

Akuzasaun Prokuradér

Prokurador akuza katak iha 14 Jufiiu 2024, iha oras tuku 8:00 dadeer, arguida lori ai-
kabelak ida baku dala ida iha ofendidu nia liman parte karuk, tuku dala ida iha ulun no
suru asu nia hahan fakar iha ofendidu nia ulun.

Iha 17 Juiu 2024, iha oras tuku 05:00 dadeer, arguida hadeer hosi toba fatin buti metin
ofendidu nia orgaun sensitivu rezulta ofendidu sente moras hafoin arguida hateten ba
ofendidu katak “6 lori 6 nia orgaun sensitivu ne’e ba faan tun sae fé oan ba feto seluk”.
Arguida nia hahalok ne’e laos foin mak primeiravés akontese, maibé iha fulan Abril
2021, arguida lori katana duni ofendidu no sunu hotu ofendidu nia roupa.

Iha fulan Marsu 2023, arguida tuku dala ida iha ofendidu nia ulun rezulta moras hafoin
arguida foti dima no duni ofendidu no ofendidu hakilar husu ajuda ba familia sira no
hakalma tiha arguida.

Nafatin iha fulan Marsu 2023, maizumenus oras la apura arguida tuku dala rua iha
ofendidu nia kotuk laran. Antes agreasaun hirak ne’e akontese arguida bandu ofendidu
telefone ba ninia oan sira hosi feen primeiru nian.

Prokurador akuza arguida kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa no konjuga ho artigu 2, 3 (a), 35 (b) no
36 LKVD.

Produsaun ba prova sira

Iha prosesu julgamentu, arguida deklara katak faktu balun loos no balun la loos, arguida
deklara katak iha 14 Jufiu 2024, arguida foti duni ai-kabelak baku dala ida iha ofendidu
nia liman no tuku dala ida iha ulun ne’e loos maibé kona-ba fakar asu nia hahan ba
ofendidu nia ulun ne’e la loos. Arguida daklara tan katak iha 17 Jufiu 2024 kona-ba buti
ofendidu nia orgaun sensitivu ne’e la loos, arguida més deklara katak la lori katana duni
ofendidu no la kaer dima ameasa ofendidu, arguida deklara katak kazu sira ne’e
akontese tanba ofendidu deskonfia arguida ho ofendidu nia oan mane ba feen primeiru
nian, arguida mos deklara katak nunka bandu ofendidu telefone nia oan sira, arrepende
ninia hahalok katak baku la’en ne’e ladi’ak, arguida més deklara katak foin mak mai
hatan iha tribunal, husu ona deskulpa ba ofendidu, arguida més deklara liutan katak
depoisde akontesimentu liu tiha loron ida di’ak malu fali no agora dadaun hela hamutuk
iha uma ida ho ofendidu.



Iha julgamentu, arguidu konfesa faktu sira iha akuzasaun no deklara katak kazu sira
ne’e akontese tanba arguida mos deskonfia ofendidu no ofendidu méds deskonfia
arguidu, ofendida deklara katak depoisde akontese liu tiha semana ida mak di’ak malu
fali no agora di'ak malu nafatin hela hamutuk iha uma ida, ofendida deklara katak
perdua arguida. Alende ne’e ofendida kontinua konfirma faktu hotu iha akuzasaun

Alegasaun final

Prokuraddér haktuir katak iha julgamentu arguida konfesa parsial ba faktu iha
akuzasaun, mezmu nune’e ofendidu kontinua konfirma faktu sira iha akuzasaun,
prokurador haree katak arguida nia aktu ne’e provadu hotu kedas nune’e husu ba
tribunal atu kondena arguida ho pena tuir artigu 145 KP nian.

Entretantu defeza haktuir katak iha perante julgamentu arguida deklara katak foin mak
mai hatan iha tribunal, di’ak malu fali ona ho ofendidu, tanba ne’e pena ne’ebé justu ba
arguida mak pena multa tuir kondisaun arguida nian.

Desizaun

Depoisde avalia faktu hotu ne’ebé produs durante julgamentu, idepedentemente hosi
negasaun ba faktu balun ne’ebé alega kontra arguida, maibé tribunal fiar liu ba
deklarasaun ofendidu nian tanba tribunal konsidera faktu sira iha akuzasaun prokuradér
nian provadu no afavor ba ofendida ninia depoimentu.

Bazeia ba faktu provadu sira ne’e no tetu moés ho sirkunstansia hotu-hotu ne’ebé haleu
krime ne’e, nune’e tribunal konklui prosesu ne’e no kondena arguidu ho pena prizaun

tinan ida suspende ba tinan ida.

15.Krime ofensa ba integridade fizika simples ho natureza VD

NU. Prosesu : 0007/24.BBCLC

Kompozisaun Tribunal : Singular

Juis : Dra. Patricia Xavier Fatima de Araujo
Prokurador : Dr. Nelson J. S. Magno

Defeza : Dr. Domingos dos Santos

Dezisaun : Pena multa US$45.00

Iha 23 Jullu 2025, Tribunal Judisidl Primeira Instansia Suai, liuhosi tribunal movel iha
Munisipiu Bobonaro prezide leitura sentensa ba krime ofensa ba integridade fizika
simples ho natureza violénsia doméstika ne’ebé envolve arguidu FSR hasoru nia feen,
iha Munisipiu Bobonaro.

Akuzasaun prokurador



Prokurador akuza katak iha 17 Jufiu 2024, maizumenus iha oras tuku 11:20 dadeer,
arguidu lori ai-pedasuk baku dala ida iha ofendida nia kotuk laran, tuku dala ida iha
knosen parte los no lori ai-bebak baku dala ida iha ulun. Antes ne’e, mosu
dezintendementu entre arguida ho ofendida, tanba arguidu ho nia familia la ba ajuda
ofendida nia inan aman halo uma, nune’e arguidu komete aktu krime hasoru ofendida.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa no konjuga ho artigu 2, 3 (a), 35 (b) no
36 LKVD.

Produsaun ba prova sira

Iha prosesu julgamentu, arguidu konfesa total sein rejerva ba faktu sira iha akuzasaun,
arguidu deklara katak foin mak mai hatan iha tribunal arrepende ninia hahalok katak
baku feen ne’e ladi’ak, arguidu deklara katak foin mak baku dala ida ofendida no
promete sei lakomete tan krime hasoru ofendida.

Depoisde rona tiha deklarasaun arguidu nian, prokuradér husu ba tribunal atu presinde
ofendida nia deklarasaun tanba prova sufisiénte ona. Parte defeza konkorda ho pedidu
ne’e, nune’e tribunal presinde deklarasaun ofendida nian.

Alegasaun final

Prokurador haktuir katak, arguidu nia aktu krime ne’e provadu hotu tuir faktu sira iha
akuzasaun, nune’e atu prevene arguidu repete tan ninia aktu ne’e iha futuru, husu ba
tribunal atu kondena arguidu tuir artigu 145 KP.

Entretantu, defeza haktuir katak iha julgamentu arguidu konfesa faktu sira, arrepende
ninia hahalok no depoisde akontese sira di’ak malu fali ona no sira nafatin hela iha uma
ida, tanba ne’e husu ba tribunal atu kondena arguidu ho pena multa tuir kondisaun
arguidu nian.

Desizaun

Depoisde avalia faktu hotu, tribunal prova katak arguidu lori ai-pedasuk baku dala ida
iha ofendida nia kotuk laran, tuku dala ida iha knosen parte loos no lori ai-bebak baku
dala ida iha ulun.

Bazeia ba faktu provadu sira ne’e no tetu moés ho sirkunstansia atenuante katak arguidu
foin mak mai hatan iha tribundl, arrepende ninia hahalok, di'ak malu ona, nune’e
tribunal konklui prosesu ne’e no kondena arguidu ho pena multa US$45.00, arguidu sei
selu 0,50 sentavus kada loron durante loron 90. Tribunal mos fiksa pena alternativa
durante loron 40 prizaun, bainhira arguidu la selu pena multa refere.

16.Krime ofensa ba integridade fizika simples ho natureza VD
Nu. Prosesu : 0020/24. BBMLV



Kompozisaun Tribunal : Singular

Juis : Dra. Patricia Xavier Fatima de Araujo
Prokurador : Dr. Nelson J. S. Magno

Defeza : Dr. Domingos dos Santos

Dezisaun ; Pena multa US$45.00

Iha 23 Jullu 2025, Tribunal Judisidl Primeira Instansia Suai, liuhosi tribunal movel iha
Munisipiu Bobonaro prezide leitura sentensa ba krime ofensa ba integridade fizika
simples ho natureza violénsia domeéstika, envolve arguidu FBX nia feen, iha Munisipiu
Bobonaro.

Akuzasaun Prokuradér

Prokurador akuza katak iha 22 Janeiru 2025, maizumenus iha oras tuku 01:00
madrugada, arguidu tebe dala ida iha ofendida nia kabaas parte loos no ofendida monu
tun ba kama leten no liman sikun kona iha parede halo bubu no metan no arguidu
hadau telefone hosi ofendida no tuda kedas dala ida ba ofendida nia hirus matan sente
moras maka’as no metan.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa no konjuga ho artigu 2, 3 (a), 35 (b) no
36 LKVD.

Produsaun ba prova sira

Iha prosesu julgamentu, arguidu konfesa faktu sira iha akuzasaun no deklara katak foin
mak baku ofendida no mai hatan iha tribunal, arrepende ninia hahalok katak baku feen
ne’e ladi’ak, arguidu promete sei labaku tan ofendida, arguidu deklara katak liu tiha
loron ida di'ak malu fali no agora nafatin hela iha uma ida.

Depoisde rona tiha deklarasaun arguidu nian, prokurador husu ba tribunal atu presinde
ofendida nia deklarasaun tanba prova sufisiente ona. Parte defeza konkorda ho pedidu
ne’e, nune’e tribunal presinde deklarasaun ofendida nian.

Alegasaun final

Prokurador haktuir katak, iha perante tribunal arguidu konfesa sein rejerva ba faktu sira
iha akuzasaun, prokuradér haree katak tinan tinan kazu VD nafatin aas, nune’e atu halo
prevensaun ba krime refere husu ba tribunal atu kondena tuir pena ne’ebé hakerek iha
artigu 145 KP.

Enkuantu defeza haktuir katak iha julgamentu arguidu konfesa, arrpende nia hahalok,
foin mak mai hatan iha tribunal, di'ak malu ona, nune’e husu ba tribunal atu kondena
arguidu ho pena multa.

Desizaun
Depoisde avalia faktu sira, tribunal prova katak arguidu tebe dala ida iha ofendida nia
kaba’as parte loos halo ofendida monu ba kama leten no liman sikun kona iha parede



kauza bubu no metan no arguidu hadau telefone hosi ofendida no tuda kedas ofendida
nia hirus matan rezulta moras maka’as no metan.

Bazeia ba faktu provadu sira ne’e no tetu moés ho sirkunstansia hotu-hotu haleu krime
ne’e, nune’e tribunal konklui prosesu ne’e no kondena arguidu ho pena multa US$
45.00, loron ida arguidu sei selu 0,50 sentavus durante loron 90. Tribunal més fiksa
pena alternativa durante loron 40 prizaun, bainhira arguidu la selu pena multa refere.

17.Krime kontrabandu

Nu. Prosesu :0134/24 LIBZT

Kompozisaun tribunal : Koletivu

Juis : Dra. Patricia de Araujo F. B. M. Xavier, Dr. Hugo da Cruz
no Dr. Nasson Mario Armindo Marques Doutel Sarmento

Prokurador : Dr. Rafael Jeronimo Gusméao

Defeza : Dr. Domingos dos Santos

Desizaun : Absolve

lha 23 Jullu 2025, Tribunal Judisial Primeira Instansia Suai, liuhosi tribunal movel iha
Munisipiu Bobonaro, prezide leitura akordaun ba krime kontrabandu ne’ebé envolve
arguida Nofri Selo, Jodo da Costa no Natalino Galucho de Andrade Ximenes hasoru
Estadu RDTL, iha Munisipiu Bobonaro.

Akuzasaun Prokuradér

Prokurador akuza katak iha 11 Dezembru 2024, maizumenus iha oras tuku 05:00,
arguidu nain tolu aluga kareta ho marka Cary, kor mutin ho xapa matrikula A.19.198,
kondus hosi arguidu Jodo da Costa hosi Dili mai iha area Ailok-laran, Maubara, Likisa
hodi tula Bebidas sira hanesan golda coffe kaixa 78, floridina kaixa 24 no milku kaixa 6
hodi fila kedas ba Dili. Iha dalan fila ba Dili hodi hetan prende hosi testemuna Julio
Tilman iha area kampu Pilila-Likisa.

Arguidu na'’in tolu ema ida tau osan US$120.00 no total US$360.00 hodi sosa Bebidas
sira ne’e ho total kaixa 108 hosi ema deskofesidu mai hosi Maliana ne’ebé mak hatama
sasan sira ne’e ho ilegalmente hosi Indonézia hodi mai faan ba arguidu sira iha
Maubara. Objeitu hosi Bebidas sira ne’e hetan ona validasaun hosi tribunal no dekreta
ona ba venda antisipada tuir despaixu judisial, venda ona tuir akta venda no depozita
ona iha konta tribunal. Konsekuénsia hosi arguidu nia katu refere hamosu prezuiju ba
estadu.

Prokurador akuza arguida no arguidu kontra artigu 316 Nu 1 KP kona-ba kontrabandu
ho moldura penal tinan 2 to’o tinan 6 ka multa.

Produsaun ba prova sira



Iha prosesu julgamentu, arguidu sira deklara katak momentu ne’eba ema deskonesidu
telefone arguidu sira no atu sosa ninia sasan sira Bebidas ho marka golda coffe kaixa
78, floridina kaixa 24, no milku kaixa 6, no arguidu sira ba hasoru ema iha area Likisa
no sosa tiha sasan hotu, tula ba kareta arguidu sira fila to’o iha dalan mak polisia
hapara sira no prende tiha sasan sira, arguidu sira deklara katak nunka halo
komunikasaun ho ema sira ne’e no la iha kuiesimentu ba sasan sira ne’e hatama hosi
dalan ilegal, arguidu sira deklara katak foin mak mai hatan iha tribunal.

Alegasaun final

Prokuraddr haktuir katak iha perante julgamentu arguidu sira deklara katak sosa duni
sasan ne’e hosi ema deskonesidu maibé sasan sira ne’e laos arguidu sira mak haruka
hatama sasan sira liuhosi dalan ilegal, tanba ne’e husu ba tribunal atu f6 justisa ba
arguidu sira.

Entretantu, defeza haktuir katak iha perante julgamentu arguidu sira sosa duni sasan
maibé arguidu sira mds lahatene sasan sira mai hosi fatin ne’ebé, arguidu sira méds
nunka kontaktu ema deskonesidu hatama sasan liuhosi dalan ilegal, haree ba provas
ne’ebé produs iha julgamentu ne’e la sufisiente atu kondena arguidu sira tanba ne’e
husu ba tribunal atu absolve arguidu sira hosi krime ne’e.

Desizaun

Depoisde avalia faktu sira durante julgamentu tribunal la hetan prova sira durante
julgamentu produsaun. Nune’e tribunal konklui prosesu ne’e no absolve arguidu sira
hosi krime ne’e.

18.Krime kontrabandu

Nu. Prosesu : 0020/24. BBBGD

Kompozisaun tribunal : Koletivu

Juis : Dra. Patricia de Araujo F. B. M. Xavier, Dr. Hugo da Cruz
Pui no Dr. Nasson Mario Armindo Marques Doutel
Sarmento

Prokurador : Dr. Rafael Jeronimo Gusméao

Defeza : Dr. Domingos dos Santos

Desizaun : Pena multa US$60.00

lha 23 Jullu 2025, Tribunal Judisial Primeira Instansia Suai, liuhosi tribunal movel iha
Munisipiu Bobonaro prezide leitura akordaun ba krime kontrabandu ne’ebé envolve
arguidu Armindo Tavares hasoru Estadu RDTL, iha Munisipiu Bobonaro.

Akuzasaun Prokuradér

Prokurador akuza katak iha 04 Marsu 2024, arguidu ba iha Atambua-Indonézia hodi
sosa kilat manu ho marka Sharp Tiger rua, kilat ida ho folin US$35.00 no kilat rua ne’e
ho folin US$70.00. Depoisde sosa tiha arguidu entrega ba iha sidadaun Indonézia hodi



hatama ho r6 mai Timor-Leste ho ilegalmente no hatun iha tasi ibun area Manuhaen iha
oras madrugada no arguidu simu tiha hodi ba guarda iha arguidu nia uma no ikus mai
hetan prende hosi membru PNTL.

Prokurador akuza arguidu kontra artigu 316 Nu 1 KP kona-ba kontrabandu ho moldura
penal tinan 2 to’o tinan 6 ka multa.

Produsaun ba prova sira

Iha prosesu julgamentu, arguidu konfesa faktu hotu iha akuzasaun no deklara katak foin
mak mai hatan iha tribunal, arrepende ninia hahalok no depoisde akontese to’o agora
lahatama ona sasan liu hosi dalan ilegal.

Alegasaun final

Prokurador haktuir katak iha julgamentu arguidu konfesa no foin mak mai hatan iha
tribunal maibé kazu ida ne’e nafatin aas iha area iha fronteira sira, tanba ne’e husu ba
tribunal atu kondena arguidu ho pena multa.

Alende ne’e, defeza haktuir katak iha julgamentu arguidu konfesa, foin mak primeravés
mai hatan iha tribunal, nune’e defeza konkorda ho prokuradér nia alegasaun atu
kondena arguidu ho pena multa.

Desizaun
Depoisde avalia faktu hotu, tribunal konsidera arguidu nia aktu provadu tuir akuzasaun
prokurador nian.

Bazeia ba faktu provadu hirak ne’e no tetu mdés ho sirkunstansia atenuante no
agravante ne’ebé haleu krime ne’e, nune’e tribunal konklui prosesu ne’e no kondena
arguidu ho pena multa US$60.00, loron ida arguidu sei selu US$1.00 durante loron 60,
no tribunal més fiksa pena alternativa durante loron 40 prizaun, bainhira arguidu la selu
pena multa refere.

19.Krime tentativu kontrabandu

NU. Prosesu : 0041/23.BBBGD

Kompozisaun tribunal : Koletivu

Juis : Dra. Patricia de Araujo F. B. M. Xavier, Dr. Hugo da Cruz
Pui no Dr. Nasson Mario Armindo Marques Doutel
Sarmento

Prokurador : Dr. Rafael Jeronimo Gusméao

Defeza : Dr. Domingos dos Santos

Desizaun : Pena multa US$120.00 no absolve

Iha 23 Jullu 2025, Tribunal Judisial Primeira Instansia Suai liuhosi tribunal movel iha
Munisipiu Bobonora prezide leitura akordaun ba krime kontrabandu ne’ebé envolve



arguidu Adriano Pereira no arguida Constantina Gomes hasoru estadu RDTL, iha
Munisipiu Bobonaro.

Akuzasaun Prokuradér

Prokuradoér akuza katak antes ne’e iha Setembru 2022, arguida Costantina Gomes
manda osan ba iha Celestino Santos nia konta bankaria BRI ho montante US$1,500.00
hodi sosa atributu PSHT sira hanesan: kaos PSHT kor metan 413, kaos PSHT kor
mean 60, farda PSHT pakote 50, xapeo blanko PSHT 100, sintu PSHT kor mutin 25,
bandeira PSHT kor kinur 13 no xaveiru (gantungan kunci) 7.

Iha 07 Masru 2023, maizumenus iha oras tuku 16:00 lokraik, arguida Cosntantina
Gomes simu kontaktu hosi Nu telefone 76798912, hosi ema deskonesidu hodi hateten
katak “mana nia sasan ne’ebé mak hanemo agora to’o ona Timor no mana bele mai foti
iha Ponte Nunura-Maliana.” nune’e arguida Cosntantina Gomes kontaktu fali kareta
nain ho naran Umbelina da Silva atu hodi aluga nia kareta ba tula arguida nia sasan iha
Maliana no kondus hosi arguidu Adriano dos Martires Pereira.

Iha 11 Marsu 2023, maizumenus iha oras tuku 13:00 meiudia, arguidu Adriano dos
Martires Pereira no Costantina Gomes sai hosi Dili ba iha ponte Nunura-Maliana hodi
tula atributu sira ne’e iha karon hitu ba kareta ho marka Nisan Streel ho Xapa Matrikula
A.28.388.

Bainhira arguidu sira to’o iha Postu Batugade hodi hetan apreensaun hosi polisia sira
ba iha atributu sira ne’e.

Obijeitu sira ne’e hetan ona validasaun hosi tribunal, dekreta ona ba venda antisipada
tuir despaixu judisial, venda ona tuir akta venda no depozita ona ba konta tribunal.
Konsekuénsia hosi arguidu nia aktu refere hamosu prezuiju ba estadu.

Prokurador akuza arguida no arguidu kontra artigu 316 Nu.1 KP kona-ba krime
kontrabandu ho moldura penal tinan 2 to’o tinan 6 ka multa.

Produsaun ba prova sira

Iha prosesu julgamentu, arguida deklara katak arguida mak nain ba sasan sira ne’e no
sasan sira ne’e hatama hosi Indonézia mai Timor Leste, arguida mds deklara katak foin
mak mai hatan iha tribunal no foin mak hatama sasan liuhosi dalan ilegal.

Iha julgamentu ne’e, arguidu deklara katak momentu ne’eba lori kareta no arguida husu
ajuda atu tula arguida nia sasan iha mota ain, arguidu més deklara katak kona-ba
sasan ilegal ka la ilegal ne’e arguidu la iha kufiesimentu.

Alegasaun final

Prokurador haktuir katak, arguidu komete krime kontrabandu tuir artigu 316 KP, tanba
ne’e husu ba tribunal atu kondena arguida ho pena multa, entretantu ba arguidu husu
ba tribunal atu fo justisa.



Alende ne’e, defeza haktuir katak konkorda ho prokuradér nia alegasaun atu kondena
arguida ho pena multa no absolve arguidu hosi krime ne’e.

Desizaun
Depoisde avalia faktu hotu, tribunal konsidera arguidu nia aktu provadu tuir akuzasaun
prokurador nian.

Bazeia ba faktu provadu hirak ne’e no depoisde tetu mds sirkunstansia atenuante
relevante sira ne’ebé asosia ho krime ne’e, tribunal konklui prosesu ne’e no kondena
arguida ho pena multa US$120.00, ne’ebé kada loron arguida sei selu US$1.00 durante
loron 120, tribunal més fiksa pena alterntiva durante loron 80 prizaun, bainhira arguida
la selu pena multa refere, entretantu ba arguidu tribunal absolve hosi krime ne’e, tanba
konsidera arguidu nia aktu ne’e la priense elementu krime ne’ebé akuza ba arguidu,
tanba iha akontesementu ne’e arguidu ajuda tula arguida ninia sasan.

20.Krime kontrabandu

Nu. Prosesu : 0128/24 LIBZT

Kompozisaun Tribunal . Koletivu

Juis : Dr. Hugo da Cruz Pui, Dra. Patricia de Araujo F. B. M.
Xavier no Dr. Nasson Mario Armindo Marques Doutel
Sarmento

Prokurador : Dr. Rafael Jeronimo Gusmao

Defeza : Dr. Domuingos dos Santos

Desizaun : Pena multa US$60.00

lha 23 Jullu 2025, Tribunal Judisial Primeira Instansia Suai liuhosi tribunal movel iha
Munisipiu Bobonaro prezide leitura akordaun ba krime kontrabandu ne’ebé envolve
arguidu Rivaldo Ribeiro dos Santos hasoru Estadu RDTL, iha Munisipiu Bobonaro.

Akuzasaun Prokuradér

Prokurador akuza katak iha 19 Novembru 2024, arguidu sai hosi Dili ba iha Mota-ain-
Batugade hodi simu manu aman futu ho tipu Madena neen hosi sidadaun Indonézia ho
naran Junior ne’ebé mak hatama manu sira ne’e ho ilegalmente. Manu aman ida
arguidu sosa ho folin US$100.00, manu aman 6 ne’e ho folin US$600.00 no manu
aman tolu mak mate.

sira ne’e hetan ona validasaun hosi tribunal, dekreta ona ba venda antisipada tuir
despaixu judisial, venda ona tuir akta venda no depozita ona ba konta tribunal.

Konsekuénsia hosi arguidu nia aktu ne’e hamosu prezuiju ba estadu.



Prokurador akuza arguidu kontra artigu 316 nua 1 KP kona-ba kontrabandu ho moldura
penal tinan 3 to’o tinan 6 ka multa.

Produsaun ba prova sira

Iha prosesu julgamentu, arguidu konfesa faktu iha akuzasaun no deklara katak foin mak
mai hatan iha tribunal, arguidu deklara més katak antes ne’e hatama manu liu hosi
dalan legal, maibé governu foun bandu atu labele hatama manu nune’e arguidu
kontaktu ho ema sidadaun Indonézia hodi hatama manu liuhosi dalan ilegal. Arguidu
deklara liutan katak depoisde akontese lahatama ona manu liuhosi dalan ilegal.

Alegasaun final
Prokurador haktuir katak arguidu nia aktu ne’e priense elementu krime, nune’e atu halo
prevensaun ba krime refere husu ba tribunal atu kondena arguidu ho pena multa.

Alende ne’e defeza mds konkorda ho alegasaun prokuradér nian atu kondena arguidu
ho pena multa tuir arguidu nia kbiit.

Desizaun
Depoisde avalia faktu hotu, tribunal prova katak arguidu nia aktu provadu tuir faktu sira
iha akuzasaun prokuradér nian.

Bazeia ba faktu provadu hirak ne’e no tetu més ho sirkunstasia atenuante sira hanesan
katak arguidu konfesa no foin primeiravés mai hatan iha tribunal, nune’e tribunal konklui
prosesu ne’e no kondena arguidu ho pena multa US$60.00, ne’ebé arguidu sei selu
US$1.00 durante loron 60, tribunal mos fiksa pena alternativa durante loron 40 prizaun,
bainhira arguidu la selu pena multa.

21.Krime kontrabandu

Nu. Prosesu : 0167/24 PDSUA

Kompozisaun Tribunal : Koletivu

Juis : Dr. Nasson Mario Armindo Marques Doutel Sarmento, Dr.
Hugo da Cruz Pui no Dra. Patricia de Araujo F. B. M.
Xavier no

Prokurador : Dr. Rafael Jerénimo Gusmao

Defeza : Dr. Domingos dos Santos

Desizaun : Pena multa US$60.00

Ilha 24 Jullu 2025, Tribunal Judisial Primeira Instansia Suai, liuhosi tribunal movel iha
Munisipiu Bobonaro prezide leitura akordaun ba krime kontrabandu ne’ebé envolve
arguidu Fransisco Gongalves no arguidu Januario Pereira Franculino hasoru Estadu
RDTL, iha Munisipiu Bobonaro.

Akuzasaun Prokurador



Prokurador akuza katak iha 07 Dezembru 2024, iha oras tuku 03:10, testemuiia Jose
dos Santos simu informasaun hosi fontes sekreta katak iha kareta Cary ho xapa
matrikula B.18-410, kor mutin tula tabaku Joker hosi fronteira Suku Tapomemo atu ba
Maliana, nune’e testemufa ho nia ekipa desloka ba hein iha estrada diresaun Memo
mai Maliana no arguidu Francisco Gongalves ho Januario Pereira Frankulin sira to’o iha
Santa Cruz testemufa ho ekipa hapara sira.

Iha akontesementu ne’e arguidu Francisco Gongalves mak konduz kareta, arguidu
Januario Pereira Frankulin tuur iha sorin no tabaku sira ne’e tula iha kotuk no falun ho
lona nune’e hetan prende hosi testemuna ho ekipa.

Objeitu sigaru sira ne’e hetan ona validasaun no dekreta ona ba fin destruisaun tuir
despaixu judisial. Konsekuénsia hosi arguidu sira nia aktu refere rezulta prezuiju ba
Estadu RDTL.

Prokurador akuza arguidu sira kontra artigu 316 Nu. 1 KP ho moldura penal tinan 2 to’o
tinan 6 ka multa.

Produsaun ba prova sira

Iha prosesu julgamentu, arguidu sira konfesa faktu hotu iha akuzasaun no deklara katak
foin mak mai hatan iha tribunal, arguidu sira més deklara katak foin mak hatama sasan
liuhosi dalan ilegal.

Alegasaun final

Prokurador haktuir katak, arguidu sira provadu komete krime ne’ebé hotu tuir faktu sira
iha akuzasaun ne’ebé arguidu sira konfesa faktu sira iha akuzasaun, tanba ne’e husu
ba tribunal atu kondena arguidu ho pena multa.

Enkuantu defeza haktuir katak iha perante julgamentu arguidu konfesa no foin mak mai
hatan iha tribunal, nune’e husu ba tribunal atu kondena arguidu sira ho pena multa tuir
arguidu sira nia kbiit.

Desizaun
Depoisde avalia faktu hotu, tribunal prova katak arguidu sira nia aktu ne’e provadu hotu
tuir faktu sira iha akuzasaun ne’ebé konfesa hosi arguidu sira.

Bazeia ba faktu provadu sira ne’e no tetu més sirkunstasia atenuante katak arguida foin
mak mai hatan iha tribunal, nune’e tribunal konklui prosesu no kondena kada arguidu
sira ho pena multa US$ 60.00, loron ida arguida sira sei selu US$1.00 durante loron 60,
tribunal mos fiksa pena alterntiva durante loron 40, bainhira arguida la selu pena multa
refere.

22.Krime abuzu seksual ba menér ho agravasaun
NU. prosesu : 0002/25.ANHTB
Kompozisaun Tribunal : Koletivu



Juis : Dr. Nasson Mario Armindo Marques Doutel Sarmento, Dr.
Hugo da Cruz Pui no Dra. Patricia de Araujo F. B. M.

Xavier
Prokurador : Dr. Rafael Jerbnimo Gusméao
Defeza : Dr. Nelson Magno
Desizaun : Pena prizaun tinan 10

Iha 28 Jullu 2025, Tribunal Judisial Primeira Instansia Suai, prezide leitura akordaun ba
krime abuzu seksual ba mendr ho agravasaun ne’ebé envolve arguidu OCL hasoru oan
entiada, iha Munisipiu Ainaro.

Akuzasaun Prokuradér

Prokurador akuza katak iha loron no fulan la apura maibé iha tinan 2022, iha kalan
ofendida toba mesak iha ninia kuartu, arguidu tama ba kuartu laran hasai hotu ofendida
nia roupa no arguidu mos hasai hotu nia roupa no halo relasaun seksual ho ofendida.

Tuir mai liu tiha semana ida, ofendida mesak toba iha kuartu laran, arguidu tama ba iha
ofendidu nia kuartu hodi hasai ofendida nia roupa no arguidu més hasai nia roupa no
hodi halo relasaun seksual ho ofendida.

Tuir mai kada semana arguidu sempre halo relasaun seksual beibeik ho ofendida
bainhira ofendida nia inan la iha uma, to’o ofendida sente ladi’ak sai ba hela fali ho nia
avo.

Konsekuensia hosi arguidu nia aktu ne’e halo ofendida lakon nia virjenidade no sente
moras iha nia orgaun sensitivu.

Prokurador akuza arguidu kontra artigu 177 KP kona-ba abuzu seksual ba mendr ho
moldura penal tinan 5 to’o tinan 20.

Produsaun ba prova sira

Iha prosesu julgamentu, arguidu deklara katak faktu balun loos no balun la loos, arguidu
deklara katak halo duni relasaun seksual ho ofendida hamutuk dala rua, halo relasaun
seksual primeiru iha fulan Dezembru 2022 no halo relasaun seksual daruak nian iha
2023. Arguidu deklara tan katak kona-ba halo relasaun seksual beibeik la loos, arguidu
deklara mos katak antes ne’e mai hatan ona iha tribundl ba kazu VD no hetan ona
kondenasaun, arguidu deklara liutan katak arrepende ninia hahalok katak hahalok
ne’ebé nia halo ladi’ak. Arguidu deklara tan katak kazu ne’e rejolve ona tuir familia no
arguidu f6 sala osan US$100.00, tais ida no fahi ida.



Alende ne’e ofendida nia deklarasaun deklara katak arguidu halo relasaun seksual ne’e
dala rua halo relasaun seksual primeiru ne’e iha 2022 no halo relasaun seksual ba
daruak nian ne’e iha 2023, ofendida deklara tan katak kona-ba halo relasaun seksual
bebeik ne’e la loos, ofendida haktuir katak kona-ba kazu ida ne’e laos ofendida mak
aprezenta keixa maibé ema seluk mak aprezenta keixa no bainhira polisia bolu
ofendida sente ta’uk no hakfodak se mak aprezenta keixa, ofendida haktuir liutan katak
kazu ne’e dame malu ona tuir lisan no fé sala ona osan US$ 00.00, fahi aman ida no
tais ida.

Alegasaun final

Prokurador haktuir katak, iha perante julgamentu ne’e arguidu konfesa katak halo duni
relasaun seksual hamutuk dala rua no konfirma hosi ofendida, prokuradér entende
katak arguidu nia aktu ne’e priense hotu elementu krime tuir artigu 177 KP nian, tanba
ne’e husu ba tribunal atu kondena arguidu ho pena prizaun tinan 12.

Enkuantu defeza haktuir katak iha perante julgamentu, arguidu deklara katak halo duni
relasaun seksual hamutuk dala rua ho ofendida no konfirma hosi ofendida, maibé
arguidu iha perante tribunal arrepende ninia hahalok no fé sala ona ho osan
US$100.00, fahi ida no tais ida. Tanba ne’e defeza husu ba tribunal fé justisa ne’ebé
justu ba arguidu.

Desizaun
Depoisde avalia faktu sira, tribunal prova katak arguidu halo abuzu seksual dala rua
hasoru ofendida ne’ebé deklara hosi arguidu no konfirma hosi ofendida.

Bazeia ba faktu provadu ne’e no tetu mds sirkunstansia agravante katak arguidu
hanesan aman padrastu aproveita bainhira ofendida nia inan sai tiha hodi halo relasaun
seksual ho ofendida, arguidu més hatene katak idade hanesan ofendida seidauk bele
hola mane no ofendida mds la iha kufiesimentu kona-ba seksual, arguidu nia atenuante
mak arguidu konfesa faktu no arrepende, nune’e tribunal konklui prosesu no kondena
arguidu kada krime tinan hitu, tribunal halo kumulasaun juridiku hodi kondena arguidu
ho pena unika tinan sanulu.

23.Krime abuzu seksual ba menér ho agravsaun no violasaun seksual
agravasaun ho natureza violénsia doméstika

Nu. Prosesu : 0018/24 PDSUA
Kompozisaun Tribunal : Koletivu
Juis : Dr. Naason Mario Armindo Marques Doutel, Dr. Hugo da

Cruz Pui no Dra. Patricia de Araujo F. B. M. Xavier
Prokurador : Dr. Simeéao Brites Seixas



Defeza : Dr. Albano Maia
Desizaun : Pena prizaun tinan 18

Iha 28 Jullu 2025, Tribunal Judisial Primeira Instansia Suai, prezide leitura akordaun ba
krime abuzu seksual ba mendér no violasaun seksual ho natureza violénsia doméstika
ne’ebé envolve arguidu AG hasoru nia oan feto, iha Munisipiu Covalima.

Akuzasaun Prokuradér

Prokurador akuza katak iha loron la apura maibé fulan Marsu 2021, maizumenus iha
oras tuku 17:00 lokraik, iha sira nia hela fatin ofendida ba to’os atu kuu modo, arguidu
mos tuir ba hodi hateten ba ofendida katak “bele ka lae ita rua toba hamutuk” maibé
ofendida rejeita, mezmu ofendida rejeita maibé arguidu ba hakuak metin ofendida no
riba ofendida ba rai hodi kolu ofendida nia roupa maibé ofendida nafatin rejeita hodi
tanis, arguidu més hasai tiha nia roupa hodi halo relasaun seksual ho ofendida.

Akontese daruk liu tiha loron lima hanesan ne’e loron la apura fulan Marsu 2021, iha
oras kalan, ofendida estuda hela iha nia kuartu laran, arguidu tama ba ofendida nia
kuartu laran hodi husu ofendida atu halo relasaun seksual maibé ofendida lakohi,
arguidu ho maneira ameasa ofendida atu hasai ofendida hosi nia eskola, hafoin arguidu
kaer ofendida nia susun rua no hatoba ofendida ba iha kama leten hodi hasai nia kalsa
no arguidu més hasai nia roupa hodi toba sae ofendida leten hodi halo relasaun seksual
ho ofendida.

Akontese datoluk loron la apura iha fulan Abril 2021, momentu ne’eba ofendida nia inan
la iha uma, arguidu tama tan ba ofendida iha nia kuartu laran hodi halo relasaun
seksual ho ofendida, komesa hosi ne’e arguidu halo relasaun seksual beibeik ho
ofendida to’o ofendida isin rua no hahoris oan feto ida iha loron 02 Setembru 2022.

Akontese dahaat iha loron 16 Fevereiru 2023, oras la apura ofendida atu ba haris fatin,
arguidu tama tuir ofendida ba haris fatin hodi hasai ofendida nia kalsa arguidu méds
hasai nia kalsa to’o ain tuur hodi halo relasaun seksual ho ofendida.

Akontese dalima loron la apura iha Fulan Fevereiru 2023, arguidu halo relasaun
seksual beibeik hanesan feen ho Ia’en no ofendida gravida isin rua ba daruk nian no
hahoris nia oan iha 11 Fevereiru 2024 oan feto ida tan.

Arguidu hanesan aman uza nia autoridade hanesan aman hodi ameasa no obriga
ofendida ho forsa hodi halo relasaun seksual ho ofendida.

Prokuradér akuza arguidu kontra artigu 177 KP kona-ba abuzu seksual ba mendr ho
moldura penal tinan 5 to’o tinan 20, artigu 182 KP agravasaun no artigu 172 KP kona-
ba violasaun seksual ho moldura penal tinan 5 to’o tinan 15 no artigu 173 KP kona-ba
agravasaun konjuga ho artigu 2 (b), 3 (c), 35 (b) no 36 LKVD.

Produsaun ba prova sira



Iha prosesu julgamentu arguidu nega faktu sira iha akuzasaun arguidu deklara katak
nunka halo relasaun seksual ho ofendida tanba oan rasik, arguidu deklara katak
momentu ne’eba ofendida isin rua nune’e arguidu ho nia feen no tiu sira husu maibé
ofendida dehan nia namoradu nune’e arguidu ho familia ba hasoru ofendida nia
namoradu atu responsavél no familia rua tuur hamutuk maibé ofendida nia namoradu
nega katak la’os nia oan, arguidu deklara tan katak ofendida isin rua daruak nian ne’e
arguidu ho nia feen husu ofendida maibé ofendida dehan ema seluk nia oan, ba kazu
ida ne’e arguidu ho ofendida nia tiu no tia ba aprezenta keixa iha PNTL, arguidu deklara
katak liu loron ida Polisia telefone arguidu atu ba Edifisiu PNTL no to’o iha PNTL nia
fatin polisia haruka arguidu asina surat de’it maibé Polisia la lee surat ne’e ba arguidu,
arguidu deklara tan katak ofendida iha Uma-Mahon telefone arguidu atu buka tuir ema
ne’ebé f6 isin rua ba ofendida, arguidu hatan dehan ba buka duni maibé lahetan.

Iha prosesu rejulgamentu ne’e arguidu muda nia deklarasaun katak loos duni toba ho
ofendida hamutuk dala lima, arguidu deklara katak halo relasaun seksual primeiru ne’e
iha fulan Dezembru 2021, halo relasaun seksual primeiru no halo relasaun seksual ba
daruak nian ne’e iha Janeiru 2022 no Fevereiru 2022. Arguidu deklara tan katak halo
relasaun ba dahaat ne’e iha fulan Maiu 2023 no fulan Jufiu 2023, arguidu deklara katak
halo relasaun seksual ne’e la ameasa ofendida maibé hakarak ho hakarak la iha
obrigasaun ba malu.

Alende ne’e ofendida kontinua konfirma faktu sira iha akuzasaun, ofendida deklara
katak iha relasaun namora maibé liu loron ida para fali no iha kolega eskola, maibé la
iha relasaun namora, ofendida deklara katak durante ne’e arguidu mak halo relasaun
seksual ho ofendida to’o ofendida isin rua primeiru arguidu obriga haruka temi fali nia
doben no momentu ne’e temi duni nia eis namoradu no arguidu no ofendida nia inan ba
hasoru ofendida nia namora nia familia no konsege tuur hamutuk hodi rejolve maibé
ofendida nia namora nega katak la’os nia oan, ofendida deklara katak partus tiha oan
primeiru no liutiha fulan 10 hanesan ne’e arguidu nafatin ho maneira obriga halo
relasaun seksual to’o ofendia hetan isin rua, iha momentu ne’eba arguidu obriga
ofendida temi tan ema seluk nia naran, no ofendida nia tiu no tia sira tuur hamutuk
akompafa ofendida ba aprezenta keixa iha PNTL maibé to’o iha PNTL aprezenta keixa
ne’e ofendida sente ta’uk loos temi fali ema seluk tanba durante ne’e ofendida rasik
nunka halo relasaun seksual ho ema seluk no ofendida halo relasaun seksual ho
arguidu de’it, ofendida sente triste loos ho apa ninia hahalok hau hanesan oan maibé
apa bele halo ida ne’e ba nia oan rasik.

Iha rejulgmentu ne’e ofendida mantein ho deklarasaun anterior ne’ebé f6 ba tribunal.

Testemufa EdC hanesan ofendida nia inan depoimenta katak momentu ne’eba
ofendida isin rua fulan hitu, testemuna ho arguidu no nia tiu no tia sira bolu ofendida ba
uma laran husu kona-ba ofendida kous bebe iha nia isin ne’e maibé momentu ne’eba
ofendida deklara katak nia namoradu nia oan, testemufia deklara tan katak hafoin husu
ofendida arguidu ho testemuna ba hasoru ofendida nia namoradu nia inan aman no
hato’o informasaun sobre Jerson f6 isin rua ba ofendida, testemuna deklara tan katak
parte rua tuur hamutuk hodi rejolve no ofendida nia namoradu rekunese katak bebe iha



ofendida nia isin ne’e ofendida nia namoradu nia oan, nune’e katuas uma ulun sira
deside no depoisde ofendida ho Sr. Jerson eskola remata tiha mak atu hola malu,
testemufia deklara tan katak ofendida isin rua daruak nian ne’e més fulan neen ka hitu
hanesan ne’e mak foin testemufia hatene no husu ofendida dehan Sr. Mariano mak f6
isin rua ba ofendida, momentu ne’eba la konsege bolu Sr. Mariano maibé ofendida ho
nia apa no nia tia no tiu sira ba aprezenta keixa. Testemufia Haktuir katak momentu
ne’eba iha 15 Outubru 2024, hasoru ofendida mak hatete sai katak momentu ne’e
ofendida nia tia basa dala rua iha ofendida nia hasan hodi nune’e ofendida temi arguidu
nia naran katak arguidu mak f6 isin rua ba ofendida maibé ofendida lakohi maibé Sra.
komandante investigasaun lori kadeira hodi hanehan ba ofendida nia ain mak temi
kedas arguidu nia naran no momentu ne’eba ofendida temi arguidu nia naran. Maibé
tuir loloos laos arguidu mak f6 isin rua ba ofendida.

Alegasaun final

Prokurador haktuir katak, mezmu iha julgamentu arguidu nega faktu sira iha akuzasaun
katak nunka halo relasaun seksual ho ofendida, maibé rona fali ofendida kontinua
konfirma sein rejerva faktu sira iha akuzasaun katak arguidu mak halo relasaun seksual
to’o ofendida gravida isin rua no reforsa hosi teste DNA hatudu katak ofendida kous
bebe oan na’in rua ne’e arguidu nian hotu. Prokurador entende katak arguidu nia aktu
krime ne’e priense elementu krime hotu tanba ne’e husu ba tribundl atu kondena
arguidu ho pena prizaun tinan 18.

Alende ne’e, defeza haktuir katak iha rejulgamentu ne’e arguidu konfesa katak halo
duni relasaun seksual ho ofendida hamutuk dala lima no konfirma hosi ofendida katak
arguidu halo relasaun seksual ho ofendida no kous arguidu nia oan na’in rua, defeza
entende katak momentu ne’eba ofendida partus oan primeiru ne’e dehan halo relasaun
seksual primeiru ne’e iha fulan Marsu 2021 no hahoris oan primeiru iha fulan Setembru
2022, defeza entende katak fulan halo relasaun seksual ne’e ho ofendida partus ne’e
fulan liu tiha tanba ne’e defeza duvida tebes ba faktu iha akuzasaun, ba faktu segundu
nian ne’e ofendida atinji ona idade tinan 14, defeza entende katak iha globalizasaun
mundu modernu ida ne’e lahatene ona karakter feto ho mane nian, dala ruma feto ho
feto hola malu no mane ho mane bele hola malu ho razaun hirak ne’e defeza duvida
tebes nune’e husu ba tribunal atu absolve arguidu hosi krime.

Desizaun

Depoisde avalia faktu sira, tribunal konsidera faktu hotu iha akuzasaun provadu hotu
kedas katak arguidu halo duni relasaun seksual hamutuk dala lima hasoru ofendida,
abuzu seksual ba mendr agravasaun dala tolu no violasaun seksual agaravasaun dala
rua.

Bazeia ba faktu provadu sira ne’e tribunal tetu sirkuntansia agaravante katak ofendida
arguidu nia oan ne’ebé nia kuidadu hosik ki'ik to’o boot arguidu mak estraga fali,
arguidu estraga ofendida ne’ebé seidauk iha kufiesimentu ba seksual no arguidu halo
ofendida triste no trauma durante nia moris tomak, arguidu nia sirkuntansia atenuante
mak foin mak mai hatan iha tribunal no ultima palavra mak arguidu foin konfesa, tanba



ne’e tribunal konklui prosesu no kondena arguidu kada krime tinan 7 no halo
kumulasaun juridiku hodi kondena arguidu ho pena unika tinan sanulu resin ualu
prizaun.

24.Krime abuzu seksual ba mendr agravasaun violasaun seksual ho agravasaun
natureza VD

Nu. Prosesu : 0002/25.MFSIC

Kompozisaun Tribunal : Koletivu

Juis : Dr. Samuel da Costa Pacheco, Dr. Hugo da Cruz Pui no
Dr. Naason Mario Armindo Marques Doutel

Prokurador : Dr. Rafael Jerbnimo Gusméao

Defeza : Dr. Jonas Henrique da Costa

Desizaun : Pena prizaun tinan 14 no indemnizasaun sivil US$500.00

lha 29 Jullu 2025, Tribunal Judisial Primeira Instansia Suai, prezide julgamentu ba
krime abuzu seksual ba mendér ho agravasaun envolve arguidu AdC Hasoru ofendida
oan entiada idade tinan (13), iha Munisipiu Manufahi.

Akuzasaun prokurador

Prokurador akuza katak loron no fulan la apura maizumenus iha tinan 2023, iha kalan,
ofendida toba dukur hela iha kuartu laran, arguidu tama ba kuartu laran hodi kolu
ofendida nia roupa no ofendida la sente, arguidu hatama nia orgaun seksual hodi kose
ba ofendida nia orgaun seksual, ofendida sente moras no hakfodak, arguidu mos ta’uk
no halai sai ba toba fali iha ninia kuartu.

Akontese daruak loron no fulan la apura maizumenus iha 2023, iha madrugada arguidu
kous ofendida hosi kuartu sai ba liur hatoba ofendida iha hudi hun hodi hasai ofendida
nia roupa, arguidu hasai nia orgaun seksual hodi kose ba ofendida nia orgaun seksual,
ofendida hakfodak arguidu la konsege halo relasaun seksual ho ofendida.

Akontese tuir mai iha 23 Janeiru 2025, iha oras tuku 00:00 madrugada, arguidu tama ba
ofendida nia kuartu ne’ebé ofendida toba dukur hela, arguidu hasai tiha ofendida nia
roupa arguidu més hasai tiha nia roupa hodi halo relasaun seksual ho ofendida.

Akontese ikus iha 23 Janeiru 2025, iha oras tuku 2:00 madrugada, arguidu tama tan ba
ofendida nia kuartu ne’ebé ofendida toba dukur hela, arguidu hasai tiha ofendida nia
roupa no arguidu més hasai nia roupa hodi halo relasaun seksual ho ofendida.

Konsekuensia hosi hahalok arguidu nian ofendida sente ta’uk, moe, trauma no ftriste.
Prokuradér akuza arguidu kontra artigu 177 KP kona-ba abuzu seksual ba mendr ho
moldura penal tinan 5 to’o tinan 20, artigu 182 KP kona-ba agravasaun no artigu 172
KP kona-ba violasaun seksual ho moldura penal tinan 5 to’o tinan 15 no artigu 173 KP
kona-ba agravasaun konjuga ho artigu 2 (b), 3 (c), 35 (b) no 36 LKVD.

Produsaun ba prova sira



Iha prosesu julgamentu, arguidu deklara katak faktu balun loos no balun la loos, arguidu
deklara katak faktu primeiru, segundu no teriseiru ne’e la loos maibé faktu ikus liu ne’e
mak loos, arguidu deklara katak foin mak mai hatan iha tribunal, arrepende ninia
hahalok katak hahalok ne’e ladi'ak no promete sei lakomete tan krime hasoru ofendida
no ema seluk.

Entretantu, ofendida kontinua konfirma faktu hotu iha akuzasaun no deklara katak
hafoin akontese ne’e ofendida informa kedas ba nia inan no ofendida nia inan fé hatene
ba vijifiu depois vijinu kontinua ba keixa iha Polisia.

Alegasaun final

Prokuraddr haktuir katak akuza arguidu tanba komete aktu krime hasoru ofendida, iha
deklarasaun arguidu konfesa parsial ba faktu sira maibé rona fali ofendida nia
deklarasaun konfirma faktu hotu iha akuzasaun, haree ba aktu arguidu nian ne’e
priense elementu krime hotu, nune’e husu ba tribunal atu kondena arguidu ho pena
prizaun tinan sanulu resin rua.

Alende ne’e, defeza haktuir katak iha perante tribunal arguidu deklara katak faktu sira
seluk la loos hotu, faktu loos mak ida de’it, maibé rona fali ofendida kontinua konfirma
faktu sira iha akuzasaun, iha perante tribunal arguidu més arrepende ninia hahalok, foin
mak mai hatan iha tribunal no promete sei la komete tan krime, tanba ne’e husu ba
tribunal atu konadena arguidu ho pena ne’ebé mak justu.

Desizaun

Depoisde avalia faktu sira hotu, tribunal prova katak arguidu komete abuzu seksual ho
aktu relevu no violasaun seksual ho agravasaun ho natureza violénsia domeéstika,
mezmu iha julgamentu arguidu konfesa parsial ba faktu maibé depoisde rona ofendida
konfirma faktu sira iha akuzasaun.

Bazeia ba faktu provadu sira ne’e no tetu moés ho sirkunstansia agravante katak arguidu
hola tiha ofendida nia inan maibé aproveita arguidu nia feen sai hosi uma arguidu
aproveita hodi halo relasaun seksual ho ofendida, nune’e tribunal konklui kondena
arguidu kada krime tinan ualu no tribunal halo komulasaun juridiku hodi kondena
arguidu ho pena Unika tinan sanulu resin haat no selu moés indemnizasaun sivil US$
500.00.

25.Krime interrupsaun ba gravidéz

NU. Prosesu : 0007/25.PDSUA

Kompozisaun Tribunal : Koletivu

Juis : Dr. Samuel da Costa Pacheco, Dr. Naason Mario Armindo
Marques Doutel no Dr. Hugo da Cruz Pui

Prokurador : Dr. Rafael Jerénimo Gusmao

Defeza : Dr. Jonas Henrique da Costa

Desizaun : Pena prizaun fulan 6 suspende ba tinan 1



Iha 29 Jullu 2024, Tribunal Judisial Primeira Instansia Suai, prezide leitura akordaun ba
krime interrupsaun ba gravidéz envolve arguidu PdC hasoru ofendida, iha Munisipiu
Manufahi.

Akuzasaun Prokuradér

Prokurador akuza katak iha 16 Outubru 2023, iha oras tuku 9:00 dadeer, ofendida hase
arguidu katak “labele ta au ne’e, ita husu see mak ta au ne’e”, arguidu ho ofendida
diskusaun no arguidu kaer katana ne’e hodi taa ba ofendida dala ida maibé ofendida
simu hadau tiha katana maibé arguidu fila tebe dala rua ho maka’as iha ofendida nia
kabun no ofendida monu no raan fakar kedas iha fatin akontesimentu momentu ne’e

ofendida gravida isin rua fulan ida semana rua.

Konsekunesia hosi hahalok arguidu nian tebe ho maka’as iha ofendida nia kabun
rezulta raan fakar no liu loron lima ofendida abortu kedas iha Sentru Saude Same.

Prokuraddr akuza arguidu kontra artigu 141 KP kona-ba interrupsaun ba gravidéz ho
moldura penal tinan 2 to’o tinan 8.

Produsaun ba prova sira

Iha prosesu julgamentu, arguidu deklara katak momentu ne’eba arguidu taa au no
ofendida hase hela arguidu maibé arguidu kontinua taa no ofendida ho nia oan tuda
arguidu no depois ofendida fila ba uma diskute malu fali ho arguidu nia feen no arguidu
nia feen ho ofendida rasta malu no riba malu, arguidu deklara katak la lori katana taa
ofendida no la tebe iha ofendida nia kabun.

Iha julgamentu ne’e ofendida deklara katak arguidu taa au ne’ebé arguidu fé tiha ona ba
ofendida ho nia katuas oan, ofendida hase arguidu katak husu ona se mak ba taa ona
au ne’e maibé arguidu nonok de’it, hafoin ofendida ba husu arguidu nia feen katak se
mak aturija imi ba ta au ne’ebé imi f6 tiha ona ba ami hafoin ofendida ho arguidu nia
feen diskute malu no riba malu no ofendida riba arguidu nia feen ba rai no arguidu nia
oan feto no mane foun kaer ofendida nia liman no hakuak ofendida no arguidu hosi
mota mai tebe kedas dala rua iha ofendida nia kabun raan fakar kedas iha fatin
akontese, hafoin ofendida ba baixa iha ospital durante loron lima no ikus ofendida
abortu.

Testemuia ECdR hanesan ofendida nia oan mane depoimenta katak momentu ne’eba
haree ho matan katak arguidu tebe dala rua iha ofendida nia kabun rezulta raan sai
kedas iha fatin akontesimentu.

Alegasaun final

Prokurador haktuir katak arguidu nia aktu krime ne’e provadu hotu mezmu arguidu nega
maibé ofendida konfirma no reforsa hosi testemuia, tanba ne’e husu ba tribunal atu
kondena arguidu ho pena prizaun tinan tolu suspende ba tinan tolu.

Enkuantu defeza haktuir katak iha perante tribunal aguidu nega katak la halo agresaun
hasoru ofendida, arguidu hatene mak ofendida ba baku malu ho arguidu nia feen,



defeza duvida kona-ba ofendida nia deklarasaun katak iha akuzasaun hatete katak
momentu ne’eba ofendida ba hase arguidu no arguidu foti katana taa tiha ofendida no
arguidu tebe dala rua kedas iha ofendida nia kabun, maibé iha perante tribunal ofendida
deklara katak baku malu ho arguidu nia feen mak hafoin arguidu nia oan feto no mane
foun kaer ofendida mak arguidu hosi mota ba tebe iha ofendida nia kabun, ho
deklarasaun sira ne’ebé produs iha julgamentu ne’e, defeza husu ba tribunal fé justisa
ne’ebe justu ba arguidu.

Desizaun

Depoisde avalia faktu sira, tribunal koletivu halo tiha alterasaun kualifikasaun juridiku
hosi interrupsaun gravides ba fali ofensa ba integridade fizika simples tanba arguidu la
iha kufesimentu kona-ba ofendida isin rua, mezmu nune’e arguidu tebe ofendida nia
kabun.

Depoisde avalia faktu hotu, tribunal prova katak arguidu tebe dala rua iha ofendida nia
kabun.

Bazeia ba faktu provadu ne’e no tetu mos sirkuntansia hotu-hotu ne’ebé haleu krime
ne’e, nune’e tribunal konklui prosesu no kondena arguidu ho pena prizaun fulan neen
suspende ba tinan ida.

26.Krime danu agravadu

NU. Prosesu : 0137/24 PDSUA

Kompozisaun Tribunal : Koletivu

Juis : Dra. Patricia de Araujo F. B. M. Xavier, Dr. Hugo da Cruz
Pui no Dr. Naason Mario Armindo Marques Doutel

Prokurador : Dr. Rafael Jeronimo Gusmao

Defeza : Dr. Nelson Saldanha Borges

Desizaun . pena prizaun tinan 2 suspende ba tinan 2

Iha 29 Jullu 2025, Tribunal Judisial Primeira Instansia Suai, prezide leitura akordaun ba
krime danu agravadu ne’ebé envolve arguidu Jodo Alves do Nasimento hasoru
ofendidu King Hen, iha Munisipiu Covalima.

Akuzasaun Prokuradér

Prokurador akuza katak iha 20 Outubru 2024, iha oras tuku 17:49 lokraik, arguidu ba
iha Kasino ho naran Timor Holden iha area Santa Rosa, iha kasino refere arguidu tuir
hotu joga iha slot 1IG01, sein motivu klaru arguidu hasai pistol baku ho maka’as ba iha
ecran solt IGO 1 rahun ka nakfera. Konsekuensia hosi arguidu nia hahalok ofendidu
hetan prejuiju US$5,000.00

Prokurador akuza arguidu kontra artigu 259 KP kona-ba danu agravadu ho moldura
penal tinan 2 to’o tinan 6.

Produsaun ba prova sira



Iha prosesu julgamentu, arguidu konfesa faktu iha akuzasaun, arguidu deklara katak
joga lakon ona US$ 4,000.00 nune’e nervoju hasai pistol tuku kedas dala ida ba makina
refere, arguidu deklara katak depoisde akontese ofendidu bolu arguidu atu rejolve tuir
familia no atu selu makina refere ho US$1,000.00 arguidu konkorda atu f6 osan refere
maibé f6 oituan oituan to’o hotu. Arguidu deklara katak hahalok ladi’ak, arrepende ninia
hahalok no promete sei lakomete tan krime.

Alende ne’e, ofendidu kontinua konfirma katak arguidu uza pistol hodi tuku makina
kasino, ofendidu més deklara katak makina ne’e sosa foun mak ho valor US$5,000.00
maibé hadia de’it folin la to’'o US$5,000.00. ofendidu deklara katak depoisde
akontesimentu arguidu nunka buka ofendidu atu ko’alia dame nian to’o agora.

Alegasaun final

Prokuraddr haktuir katak, iha perante julgamentu arguidu konfesa no konfirma hosi
ofendidu, prokuradér haree katak arguidu nia aktu ne’e priense elementu krime tuir
artigu 259 KP nian, nune’e husu ba tribunal atu kondena arguidu tuir artigu refere.

alende ne’e defeza haktuir katak iha perante tribunal arguidu konfesa, arrepende no
promete sei lakomete tan krime, tanba ne’e husu ba tribunal atu kondena arguidu ho
pena suspensaun ne’ebé kmaan ba arguidu.

Desizaun

Depoisde avalia faktu hotu, tribunal prova katak arguidu estraga makina jogu kasinu
ne’ebé arguidu konfesa no konfirma hosi ofendidu.

Bazeia ba faktu provadu ne’e no tetu mds ho sirkunstansia hotu-hotu ne’ebé haleu
krime nune’e tribunal konklui prosesu ne’e no kondena arguidu ho pena prizaun tinan
rua suspende ba tinan rua.

27.Krime ofensa ba integridade fizika simples ho natureza violénsia doméstika

NU. Prosesu : 0004/24 MFFBL
Kompozisaun Tribunal : Singular

Juis : Dr. Samuel da Costa Pacheco
Prokurador : Dr. Nelson J.S Magno

Defeza : Dr. Jonas Henrique da Costa
Desizaun : Pena multa US$30.00

Iha 30 Jullu 2025, Tribunal Judisial Primeira Instansia Suai prezide leitura sentensa ba
krime ofensa ba integridade fizika simples ho natureza VD ne’ebé
envolve arguidu JdCH hasoru nia feen, iha Munisipiu Manufahi.

Akuzasaun Prokuradér
Prokurador akuza katak iha 05 Dezembru 2024, iha oras tuku 17:00 lokraik, ofendida
haruka arguidu atu nono be hodi fé haris sira nia oan maibé arguidu lakohi nune’e mosu
diskusaun arguidu nervoju hodi tuku dala ida iha ofendida nia ulun no tebe dala ida iha
ain kabun parte loos. Konsekuensia hosi arguidu nia hahalok ofendida hetan moras
maka’as iha ulun no ain.



Prokuraddr akuza arguidu kontra artigu 145 KP kona-ba ofensa ba integridade fizika
simples ho moldura penal tinan 3 ka multa no konjuga ho artigu 2, 3 (a), 35 (b) no 36
LKVD.

Produsaun ba prova sira

Iha prosesu julgamentu, arguidu konfesa faktu hotu iha akuzasaun, arguidu deklara
katak foin mak mai hatan iha tribunal, arrepende ninia hahalok no deklara katak antes
ne’e nunka baku ofendida no depoisde akontese to’o agora la baku ona ofendida,
arguidu promete sei lakomete krime hasoru ofendida iha futuru.

Depoisde rona tiha deklarasaun arguidu nian, prokuradér husu ba tribunal atu presinde
ofendida nia deklarasaun tanba prova sufisiénte ona. Parte defeza konkorda ho pedidu
ne’e, nune’e tribunal presinde deklarasaun ofendida nian.

Alegasaun final

Prokuraddr haktuir katak, iha julgamentu ne’e arguidu konfesa faktu iha akuzasaun tuir
arguidu nia konfiksaun, prokuradér haree katak arguidu nia aktu krime provadu hotu,
nune’e husu ba tribunal atu kondena arguidu ho pena multa.

Alende ne’e, defeza haktuir katak arguidu konfesa, arrepende ninia hahalok, foin mak
mai hatan iha tribunal no depoisde akontese arguidu labaku ona ofendida tanba ne’e
defeza husu ba tribunal atu kondena arguidu ho pena multa.

Desizaun
Depoisde avalia faktu sira, tribunal prova katak arguidu tuku dala ida iha ofendida nia
ulun no tebe dala ida iha ain kabun parte loos.

Bazeia ba faktu provadu sira ne’e no tetu més ho sirkunstansia hotu-hotu ne’ebé haleu
krime nune’e tribunal koklui prosesu no kondena arguidu ho pena multa US$30.00 kada
loron arguidu sei selu 0,50 sentavus durante loron 60, tribunal més fiksa pena
alternativa durante loron 40, bainhira arguidu la selu pena multa refere.

Atu hetan informasaun liutan favér kontaktu:

Ana Paula Marcal

Diretora Ezekutiva JSMP
Telefone: 3323883/77040735
Diresaun e-mail: ana@jsmp.l

info@jsmp.tl
Website: http://jsmp.il

